
ዓርብ 82ኛ ዓመት ቁጥር 272  ሰኔ 2  ቀን  2015   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

በሸገር ከተማ ሕዝበ ሙስሊሙ ያቀረባቸው የመስጂድ ጥያቄዎች 
በፕላኑ መሰረት ምላሽ እንደሚያገኙ ተገለጸ

ገጽ  4

በጋዜጣው ሪፖርተር

አዲስ አበባ፡- ጠቅላይ ሚኒስትር ዐቢይ አሕመድ (ዶክተር) ‘ነገን ዛሬ እንትከል’! 
በሚል መሪ ሃሳብ የሚካሄደውን የሁለተኛ ምዕራፍ የአረንጓዴ አሻራ መርሃ ግብር 
በትናትናው እለት በአፋር ክልል አስጀምረዋል።

ጠቅላይ ሚኒስትር ዐቢይ አሕመድ  
ሁለተኛውን ምዕራፍ የአረንጓዴ አሻራ 

መርሃ ግብር አስጀመሩ

ጠቅላይ ሚኒስትር ዶክተር ዐቢይ ሁለተኛውን ምዕራፍ የአረንጓዴ አሻራ መርሃ ግብር ሲያስጀምሩ

ጠቅላይ ሚኒስትር ... ወደ ገጽ 4 ዞሯል

በሸገር ከተማ ሕዝበ ... ወደ ገጽ 4 ዞሯል

ማርቆስ በላይ

አዲስ አበባ፡- በሸገር ከተማ ህዝበ ሙስሊሙ 
ያቀረባቸው የመስጂድ ጥያቄዎች በፕላኑ መሰረት ምላሽ 
እንደሚያገኙ የኦሮሚያ ክልል ፕሬዚዳንት መግለጻቸውን 
የኢትዮጵያ እስልምና ጉዳዮች ጠቅላይ ምክር ቤት 
አስታወቀ።

በኢትዮጵያ እስልምና ጉዳዮች ጠቅላይ ምክር ቤት 
ፕሬዚዳንት ሼህ ሐጂ ኢብራሒም ቱፋ የተመራ ልዑክ 
ከኦሮሚያ ክልል ፕሬዚዳንት አቶ ሽመልስ አብዲሳ ጋር 
ባካሄደው ውይይት ዙሪያ ትናንት ጋዜጣዊ መግለጫ 
ተሰጥቷል።

ስለውይይቱ የኢትዮጵያ እስልምና ጉዳዮች ጠቅላይ 

ምክር ቤቱ በገንዘብ ሚኒስቴር የቀረበውን የበጀት ዕቅድ ለዝርዝር ዕይታ ለቋሚ ኮሚቴው መራ

ምክር ቤቱ በገንዘብ ... ወደ ገጽ 4 ዞሯል

ውብሸት ሰንደቁ

አዲስ አበባ፡- የሕዝብ ተወካዮች ምክር 
ቤት በገንዘብ ሚኒስቴር በቀረበው የ2016 
በጀት አመት 801 ነጥብ ስድስት ቢሊዮን ብር 

የፌዴራል መንግሥት በጀት ላይ ተወያይቶ 
ለዝርዝር ዕይታ ለፕላን፣ በጀት እና ፋይናንስ 
ጉዳዮች ቋሚ ኮሚቴ መርቷል። 

የኢ.ፌ.ዴ.ሪ 6ኛው ሕዝብ ተወካዮች 
ምክር ቤት 2ኛ ዓመት የሥራ ዘመን 24ኛ 

መደበኛ ስብሰባ በትናንትናው ዕለት የገንዘብ 
ሚኒስትር አቶ አህመድ ሺዴ ባቀረቡት 
የፌዴራል መንግሥት የ2016 በጀት ዓመት

ለቀጣዩ የትምህርት 
ዘመን ምዝገባ የልደት 

የምስክር ወረቀት 
ማቅረብ ግዴታ ነው

አቶ አህመድ ሺዴ



አዲስ ዘመን    ዓርብ ሰኔ 2 ቀን 2015 ዓ.ምገጽ 2

ዜና

የሃይማኖት አባቶች ሙስናን በመታገል ለምዕመኖቻቸው 
አርአያ መሆን ይገባቸዋል

አማን ረሺድ 

አዲስ አበባ፡- ሕብረት ለበጎ የኢትዮጵያዊያን በጎ 
አድራጎት ድርጅት በሸገር ከተማ አስተዳደር በለገጣፎ 
ክፍለ ከተማ በአራት ቢሊዮን ብር የሚያስገነባውን 
የሪፈራል ሆስፒታል ግንባታ አስጀመረ።

የሪፈራል ሆስፒታል ቅድመ ግንባታና ገቢ 
ማሰባሰቢያ መርሃ ግብር ሲከናወን የድርጅቱ 
መስራችና  ዋና ስራ አስፈጻሚ አርቲስት ሰለሞን 
ቦጋለ፤ ሆስፒታሉ በ4ሺህ ካሬ ሜትር ቦታ ላይ 
እንደሚገነባ ገልጿል። 

ሪፈራል ሆስፒታሉ የከፋ የጤና ችግር 
የገጠማቸውን ግለሰቦች እያፈላለገ ከማሳከም ባለፈ 
በዘላቂነት ለበርካቶች የጤና መድህን መሆን የሚችል 
ደረጃውን የጠበቀ የጤና ተቋም ይሆናል ሲል 
ተናግሯል። 

ለሆስፒታሉ ግንባታ አራት ቢሊዮን ብር 
እንደሚያስፈልግ የገለጸው አርቲስት ሰለሞን፤ 
ገንዘቡም ከበጎ አድራጊ ኢትዮጵያዊያን የሚሰበሰብ 
መሆኑን ጠቁሟል።

ድርጅቱ ስር የሰደደውን የጤና ችግር በወገን 
ርብርብ ለመቅረፍና በዝቅተኛ የኑሮ ደረጃ ላይ 
የሚገኙ ወገኖችን ከህመምና ሞት ለመታደግ እየሰራ 
እንደሚገኝ አርቲስት ሰለሞን ቦጋለ ገልጿል። 

ኢትዮጵያዊያን፣ ትውልደ ኢትዮጵያዊያንና 
የኢትዮጵያዊ ወዳጆች የሆስፒታሉን ግንባታ በገንዘብ፣ 
በቁሳቁስ፣ በሙያና በእውቀት በማገዝ የበኩላቸውን 
ኃላፊነት እንዲወጡ አርቲስት ሰለሞን ጥሪ አቅርቧል።  

በሸገር ከተማ የለገጣፎ ለገዳዲ ክፍለ ከተማ ዋና 
ስራ አስፈጻሚ አቶ ተስፋዬ አሰፋ በበኩላቸው፤ የጤና 
ዘርፉን ችግር ለመፍታት በበጎ አድራጎት ድርጅቶችና 
በግለሰቦች እገዛ የተለያዩ ስራዎችን ማከናወን ይገባል 
ብለዋል።

መንግስት በጤና ዘርፉ የተለያዩ ስራዎችን እየሰራ 
ነው ያሉት አቶ ተስፋዬ፤ የለገጣፎ ለገዳዲ ክፍለ ከተማ 
የሪፈራል ሆስፒታል ግንባታው ዕውን እንዲሆን 
አስፈላጊውን ድጋፍ እንደሚያደርግ አስታውቀዋል።

በአቅም ማጣት ምክንያት ከፍተኛ ቁጥር ያላቸው 
ሰዎች በተለያዩ ህመም ውስጥ ይገኛሉ ያሉት አቶ 
ተስፋዬ፤ እንደ አርቲስት ሰለሞን ሌሎችም ቅን 
ኢትዮጵያዊያን በበጎ አድራጎት ተግባራት በመሳተፍ 
ወገኖቻችንን ከችግር መታደግ ይኖርባቸዋል ሲሉ 
ተናግረዋል።   

ሕብረት ለበጎ የኢትዮጵያዊያን በጎ አድራጎት 
ድርጅት ከተመሰረተ ስምንት ዓመት የሞላው ሲሆን፤ 
በችግር ውስጥ ያሉ የታመሙ ዜጎች በሀገር ውስጥና 
በውጭ ሀገራት ህክምና እንዲያገኙ እየሰራ መሆኑ 
ተገልጿል። 

ድርጅቱ ከህግ፣ ከጋዜጠኝነት፣ ከማርኬቲንግና 
ከኪነ ጥበብ ዘርፍ የተውጣጡ በጎ ፍቃደኛ 
ኢትዮጵያዊያን በቅንጅት የሚሰሩበት የበጎ አድራጎት 
ተቋም መሆኑን አርቲስት ሰለሞን ቦጋለ አስረድቷል። 

ለሪፈራል ሆስፒታል ግንባታው ከ14 በላይ የገቢ 
ማሰባሰቢያ የፕሮጀክት ሃሳቦች መዘጋጀታቸውንም 
ጠቁመዋል።   

ታደሠ ብናልፈው

አዲስ አበባ፡- የሃይማኖት ተቋማትና አባቶች 
በመዲናዋ  እየተፈፀመ ያለውን  የሙስና ወንጀል 
በመታገልና ሰላምን በማስፈን ለምዕመኖቻቸው አርአያ 
በመሆን ይገባቸዋል ሲል ኮሚሽኑ አስታወቀ።

በአዲስ አበባ ከተማ በተለያየ መንገድ የሚፈፀምን 
የሙስና ወንጀል ለመከላከልና በሃይማኖት ሽፋን 
እየተከሰተ ያለውን የሰላም መደፍረስ ለማረጋጋት የአዲስ 
አበባ የስነ-ምግባርና የፀረ ሙስና  ኮሚሽን ከሰላምና 
ፀጥታ ቢሮ ጋር በመተባበር በትናትናው ዕለት ከሃይማኖት 
አባቶች ጋር ውይይት አድርጓል።

ውይይቱን የመሩት የአዲስ አበባ ከተማ የስነ-
ምግባርና የፀረ ሙስና  ኮሚሽን ዋና ኮሚሽነር አቶ ጀማል 
ረዲ፤ ሙስናን ለመከላከልና በመዲናዋ በሃይማኖት ሽፋን 
ሰላምን የሚያውኩ ተግዳሮቶችን ለመፍታት የሃይማኖት 
ተቋማትና አባቶች ትልቅ ሚና አላቸው ብለዋል።

የሃይማኖት ተቋማትና አባቶች ለምዕመኖቻቸው 
አርአያ ሆነው ሙስናንና ብልሹ አሰራርን  በመታገል 

ሰላም የሰፈነባትና ከሙስና የፀዳ ትውልድ የፈራባት ሀገር 
ማፍራት ይገባቸዋል ሲሉ ተናግረዋል።

ከሙስና የፀዳ የሃይማኖት ተቋም  ሲገነባ  ከሙስና 
የፀዳ ትውልድ መፍጠር ያስችላል፤ ይህም ሙስናን 
ለመከላከልና ሰላምን ለማስፈን ትልቅ ሚና አለው ብለዋል።

በመዲናዋ የሙስና ወንጀል በፈፀሙ ከ650 
በላይ ወንጀለኞች እርምጃ እንደተወሰደባቸው  
ኮሚሽነሩ ጠቅሰው፤ ክትትሉና ምርመራው 
ተጠናክሮ ይቀጥላል ሲሉ ገልጸዋል። 
የሃይማኖት አባቶች፣ሚዲያዎችና ማህበረሰቡ የሙስና 
ወንጀልን ለመከላከል አስፈላጊውን ጥቆማና ድጋፍ 
እንዲያደርጉ ኮሚሽነሩ ጥሪ አቅርበዋል። 

ሙስናን ከስር ከመሰረቱ ነቅሎ  ሰላሟ የተጠበቀች 
ሀገር ለመገንባት ከሃይማኖት አባቶች ጋር የተደረገው 
ውይይት ትልቅ ሚና አለው ሲሉ የአዲስ አበባ ሰላምና 
ፀጥታ ቢሮ ኃላፊ ወይዘሮ ሊዲያ ሞገስ ተናግረዋል።

ሙስና ለሀገሪቱ ሶስተኛ ብሔራዊ ስጋት ሆኗል ያሉት 
ኃላፊዋ፤ የሃይማኖት አባቶች ምዕመናኑን  በማስተማር 
ከሙስና የፀዳ ትውልድ  ማፍራት ይጠበቅባቸዋል 

ብለዋል።
የሃይማኖት ተቋማት ኦዲት ስለማይደረጉ ለሙስና 

ለብልሹ አሰራር ይጋለጣሉ ያሉት ወይዘሮ ሊዲያ፤ 
ይህንን ችግር ለመፍታት መንግስት ብቻውን ስለማይችል 
የሃይማኖት አባቶች ሊያግዙት እንደሚገባ አብራርተዋል።

ሙስናን ለመከላከል የሃይማኖት አባቶች ራሳቸውን 
ከሙስናና ከብልሹ አሰራር በማራቅ ተጠያቂነትን 
ሊያሰፍኑ ይገባልም ብለዋል።

በሃይማኖት ሽፋን እየተከሰተ ያለውን የሰላም 
መደፍረስ ለመከላከል  የሃይማኖት አባቶች  ለሰላም 
ቅድሚያ ሰጥተው መስራት  አለባቸው ሲሉ ገልጸዋል።

ሙስናና ብልሹ አሰራርን የሚፀየፍ ትውልድ 
ለማፍራት ራሳችንን ከሙስናና ከብልሹ አሰራር ማጽዳት 
ይገባል  ሲሉ በወይይቱ የተካፈሉ የሃይማኖት አባቶች 
ተናግረዋል።

ሙስና በተለያየ መንገድ እንደሚፈፀም የተናገሩት 
የሃይማኖት አባቶች፤ ይህንን ችግር ለመቅረፍ መንግስት 
እየሰራ ያለውን ልማት ለማፋጠን የበኩላችንን ድርሻ 
እንወጣለን ሲሉ ተናግረዋል።

ሕብረት ለበጎ ድርጅት 
በ4 ቢሊዮን ብር 

የሚያስገነባውን የሪፈራል 
ሆስፒታል ግንባታ አስጀመረ

 አርቲስት ሰለሞን ቦጋለ

መክሊት ወንድወሰን 

አዲስ አበባ ፡- በሳውላ አጠቃላይ ሆስፒታል 30 
ኪሎ ግራም የሚመዝን እንቁልጢ በቀዶ ጥገና ህክምና 
መወገዱ የሆስፒታሉ ሜዲካል ዳይሬክተርና የጽንስና 
ማህጸን ስፔሻሊስት የሆኑት ዶክተር ግላንዴ ጊሎ 
ገለጹ።

በሳውላ አጠቃላይ ሆስፒታል የጽንስና ማህጸን 
ስፔሻሊስት የሆኑት ዶክተር ግላንዴ ጊሎ ለኢትዮጵያ 
ፕሬስ ድርጅት እንደገለጹት፤ ከአንዲት ታካሚ 
ባልተለመደ መልኩ 30 ኪሎ ግራም የሚመዝን 
እንቁልጢ መወገዱን ገልጸው፤ ታካሚዋ በአሁን ሰአት 
በሙሉ ጤንነት ላይ እንደምትገኝ ተናግረዋል።

ቀዶ ጥገናውም በሶስት ዋና ዋና ሀኪሞች 
እንደተከናወነ ገልጸው፤ ሙሉ በሙሉ ቀዶ ጥገናውን 
ለማጠናቀቅ አንድ ሰአት ከግማሽ መፍጀቱን 
አትተዋል። 

የህክምና ባለሙያው እንደተናገሩት፤ ከዚህ ቀደም 
በሃገራችን በቀዶ ጥገና የተወገደው የእንቁልጢ መጠን 
ከ15 ኪሎ ግራም እንደማይበልጥ ተናግረው፤ በአለም 
አቀፍ ደረጃ ግን 59 ኪሎ ግራም የሚመዝን እንቁልጢ 
መወገዱን ተናግረዋል። በዚህም በሳቸው ግምት 
በሳውላ አጠቃላይ ሆስፒታል የተደረገው እጢን 
በቀዶ ጥገና የማስወገድ ሂደት የተገኘው እጢ በመጠኑ 
ትልቁ መሆኑን ተናግረዋል።    

ታካሚዋ ልጅ ከወለደች በኋላ የሆድ መጠኗ 
ባለመቀነሱ ወደ ጤና ተቋሙ መምጣቷን የገለጹት   
ስፔሻሊስቱ፤ ህክምናው ከተደረገላቸው በኋላ ሙሉ 

በሙሉ የሆድ እብጠቱ መጥፋቱንና አተነፋፈሳቸው 
መስተካከሉን አስረድተዋል።

በተፈጥሮ ሴቶች  የወር አበባ ማየት በሚጀምሩበት 
ጊዜ እጢ የሚኖራቸው ቢሆንም አንዳንድ ሴቶች ላይ 
መጠኑ በመጨመር የጤና ቀውስ እንደሚያስከትል 
ተናግረዋል።

የእንቁልጢ መጠን መጨመር የሣንባ 
ጡንቻዎችን በመጫን የአተነፋፈስ መዛባት፣ የሆድ 
መነፋት፣ የምግብ ፍላጎት መቀነስ  እንደሚያስከትልም 
አብራርተዋል። በተጨማሪም በወሊድ ጊዜ መጠኑ 
ትልቅ የሆነ እንቁልጢ ያለባት ሴት እጢው በመፈንዳት 
ህይወቷ ላይ አደጋ ሊያደርስ ይችላል ብለዋል። 

እንደ ዶክተር ግላንዴ ገለጻ እንቁልጢዎች በጊዜ 
ወደ ጤና ተቋም በመምጣት ተገቢውን ክትትል 
ካልተደረገባቸው ወደ ካንሰር የመቀየር እድል 
እንዳላቸው አብራርተዋል። 

ሴቶች በየጊዜው ወደ ጤና ተቋማት በመሄድ 
የተለያዩ ምርመራዎችን በማድረግ በሽታዎች አቅም 
ሳያገኙ የሚደረስባቸውን ሁኔታዎች ቢፈጥሩ መልካም 
መሆኑን ገልጸዋል። እናቶችም የወር አበባ ማየት 
ካቆሙ በኋላ የሆድ መጠን መጨመር ሲያጋጥማቸው 
በወቅቱ ወደ ህክምና ተቋም በመሄድ ጉዳዩን ማጣራት 
እንዳለባቸው አሳስበዋል።

በመጨረሻም መንግስት በመሃል ከተማዎች 
የሚታየውን የታካሚዎች ብዛት ለመቀነስ በየዞኑ ላሉ 
የጤና ተቋማት አማራጮችን በመጠቀም የህክምና 
መሳሪያዎችንና መመርመሪያዎችን ቢያሟላ ችግሩን 
ማቃለል እንደሚቻል ተናግረዋል። እንቁልእጢ 

በሳውላ ሆስፒታል ከአንዲት እናት 30 ኪሎ ግራም 
የሚመዝን እጢ ተወገደ

የሴቶች እንቁላል ማኮረቻ እጢ መሆኑን ባለሙያው 
ገልጸዋል።

ዜና

ከመላው ዓለም ከ130 በላይ አቅራቢዎች የተሳተፉበት 
የንግድ ትርዒት ተከፈተ

ዳግማዊት አበበ

አዲስ አበባ፡- ከኢትዮጵያ እና ከመላው ዓለም 
የተውጣጡ ከ130 በላይ የንግድ ትርዒት አቅራቢዎችና 
ከሶስት ሺህ በላይ የንግድ ጎብኚዎች የሚሳተፉበት 
የንግድ ትርዒት በትናንትናው ዕለት ተከፍቷል።

5ኛው አግሮ ፉድ እና ፕላስት ፕሪንት ፓክ ኢትዮጵያ 
የንግድ ትርዒት መክፈቻ መርሃ ግብር ላይ የኢንዱስትሪ 
ሚኒስትር ዴኤታ አቶ ሃሰን መሐመድን ጨምሮ የተለያዩ 
ሀገራት አምባሳደሮች፣ የንግዱ ዘርፍ አካላት እና ጥሪ 
የተደረገላቸው እንግዶች ተገኝተውበታል። የንግድ 
ትርዒቱ ለሶስት ቀናት የሚቆይ እንደሆነም ተገልጿል።

መክፈቻ መርሃ ግብሩ ላይ ተገኝተው ንግግር 
ያደረጉት  የኢንዱስትሪ ሚኒስትር ዴኤታ አቶ ሃሰን 
መሐመድ እንደገለጹት፤ የንግድ ትርዒቱ በዓለም ዙሪያ  
የገበያ ትስስር ከመፍጠር አልፎ ለቴክኖሎጂ ሽግግር ፣ 
ለስራ እድል ፈጠራ  እንዲሁም ለልምድ ልውውጥ ትልቅ 
በር የሚከፍት ነው።

በኢትዮጵያ አራት ኢንዱስትሪ ፓርኮች  ተገንብተው 
ወደ ስራ በመግባታቸው  የተለያዩ ኢንቨስተሮች ወደ 
ሀገሪቱ እንዲገቡ አድርጓል። እነዚህ ኢንዱስትሪ ፓርኮች 
በአማራ ክልል ቡሬ ፣ በኦሮሚያ ክልል ቡልቡላ ፣ 
በሲዳማ ክልል ይርጋለም እንዲሁም በትግራይ ክልል 
የሚገኙ ናቸው። ፓርኮቹንም በታቀደው ልክ ውጤታማ 
ካደረግናቸው የምንልካቸውን ጥሬ እቃዎች ግብዓት 
በመጨመር ሀገራችን ላይ የተሻለ ኢኮኖሚ መገንባት 
እንችላለን ብለዋል።

አራቱ አግሮ ኢንዱስትሪ ፓርኮች ከ280 ሺህ  አርሶ 
አደሮች ጋር የገበያ ትስስር መፍጠር አስችለዋል ያሉት 
አቶ ሃሰን፤ የስራ እድል ፈጠራውንም ከ40 ሺህ በላይ  

ማድረስ ተችሏል ብለዋል። 
እንደ ሚኒስትር ዴኤታው ገለጻ፤ ከቅርብ ጊዜ ወዲህ 

ከግብርና ከኢንዱስትሪ እና ከንግድ ጋር በማስተሳሰር 
በሚዘጋጁ ኤግዚቢሽኖች የዓለም አምራቾችን እና 
ኢንቨስተሮችን ወደ ሀገር ውስጥ በማስገባት  ኢኮኖሚው 
እንዲያንሰራራ የሚሰሩ ስራዎች እየተጠናከሩ 
መጥተዋል። መንግስትም  እነዚህ ዘርፎች ላይ ምቹ 
አካባቢ  እና ምቹ ሁኔታን በመፍጠር የበኩሉን እየተወጣ 
ይገኛል።

በተለይም ኢትዮጵያ ታምርት ንቅናቄን በተመለከተ 
አምስት ክላስተሮችን በማዋቀር ኢንዱስትሪው ዘርፍ  
ላይ ከፍተኛ ለውጥ እየመጣ ነው ያሉት አቶ ሃሰን፤  

የዛሬው ዓለም አቀፍ የንግድ ትርዒትም የዚህ ውጤት 
አንዱ ማሳያ ነው ብለዋል።

የንግድ ትርዒቱን ፌርትሬድ እና ፕራና ኢቨንትስ 
ያዘጋጁት ሲሆን፤ ከ3ሺህ  በላይ የንግድ ጎብኚዎች 
እንደሚጎበኙት ይጠበቃል። ይህ  ዓለም አቀፍ የንግድ 
ትርዒት በግብርና፣ በምግብ ማቀነባበሪያ፣ በንጥረ ነገሮች 
፣በህትመት እና በማሸጊያ ኢንዱስትሪዎች ላይ ያተኮረ 
ነው። 

የንግድ ትርዒቱ ለገበያ ትስስር፣ ወቅታዊ 
የንግድ  እድሎችን ለማወቅ፣ አዳዲስ ቴክኖሎጂን እና 
መፍትሄዎችን ለማመላከት ትልቅ እድል የሚፈጥር ነው 
ተብሏል። 

ሄለን ወንድምነው

አዲስ አበባ፡- በሽግግር ፍትህ የፖሊሲ ዝግጅት 
ላይ የሲቪል ማህበረሰብ አባላት የነቃ ተሳትፎ 
ማድረግ እንደሚገባቸው የኢትዮጵያ ሲቪል 
ማህበረሰብ ድርጅቶች ምክር ቤት አስታወቀ። 

ሶስተኛው የሲቪል ማህበረሰብ ድርጅቶች 
ሳምንት በዓል “የሲቪል ማህበረሰብ ድርጅቶች ንቁ 
ተሳትፎ ለዘላቂ ሰላም፣ ሰብዓዊ መብቶች መከበርና 
መልካም አስተዳደር ግንባታ” በሚል መሪ ሃሳብ 
እየተከበረ ይገኛል። 

ክብረ በዓሉን አስመልክቶ በሽግግር 
ፍትህ ላይ ያተኮረ የምክክር መድረክ ትናንት 
ሲካሄድ፤ በምክር ቤቱ የህግና ፖሊሲ ጉዳዮች 
አማካሪ አቶ ዘላለም እሸቱ ለኢትዮጵያ ፕሬስ 
ድርጅት እንደገለጹት፤ የሽግግር ፍትህ የፖሊሲ 
አማራጮችን የመገምገምና ወደ መድረክ የማቅረብ 
ስራዎች ላይ የሲቪል ማህበረሰብ አባላት በንቃት 
ሊሳተፉ ይገባል። 

የተለያዩ የሰብአዊ መብት ጥሰቶችን እልባት 
ለመስጠት በሚዘጋጀው የሽግግር ፍትህ ፖሊሲ 
ላይ የሚደረጉ ግምገማዎች ውጤታማ እንዲሆኑ 
የሲቪል ማህበረሰብ የነቃ ተሳትፎ ወሳኝነት አለው 
ብለዋል። 

ከአምስት ክልሎች ከተውጣጡ 292 የሲቪል 
ማህበረሰብ አባላት የሽግግር ፍትህ ፖሊሲ 
አማራጮችን በተመለከተ ውይይት ማድረጋቸውን 
ያስታወሱት አማካሪው፤ በቀጣይም የሽግግር 
ፍትህ ፖሊሲው ዕውን እስከሚሆን ተሳትፎው 
ተጠናክሮ ሊቀጥል እንደሚገባ ጠቁመዋል። 

በሽግግር ፍትህ ሂደቱ ላይ የሲቪል 
ማህበረሰቦች የፖሊሲ አማራጩን ማዳበር፣ ሂደቱ 

በሽግግር ፍትህ የፖሊሲ ዝግጅት የሲቪል ማህበረሰቡ  
የነቃ ተሳትፎ ማድረግ ይገባዋል

የደረሰበትን ደረጃ ክትትል ማድረግ፣ ሂደቱ ላይ 
የሚታዩ ክፍተቶችን ማረምና የፈጻሚ አካላትን 
አቅም በመገንባት እገዛ የማድረግና ሌሎችም ሚና 
እንዳሏቸው አብራርተዋል።

የኢትዮጵያ ሰብአዊ መብት ድርጅቶች ህብረት 
የፕሮጀክት አስተባባሪ አቶ አክሊሉ አደራጀው 
በበኩላቸው፤ በሽግግር ፍትህ የሚወጡት የፖሊሲ 
ማዕቀፎች ላይ የነቃ ተሳትፎ ማድረግ፣ ፖሊሲው 
ተጎጂዎችን ያማከለ መሆኑን ማረጋገጥና ተያያዥ 
ጉዳዮች ላይ የሲቪል ማህበረሰብ ድርጅቶች ሚና 
ከፍተኛ መሆኑን ተናግረዋል። 

የሽግግር ፍትህ ፖሊሲው ዝግጅት አካታች፣ 
ግልጽ፣ በአጭር ጊዜ ወደ ትግበራ ለመግባት 

የሚረዳና፣ የሚመለከታቸው ባለድርሻ አካላትን 
ይሁንታ ያገኘ መሆኑን መከታተል  ይገባል ሲሉ 
ሃሳብ ሰጥተዋል።

የሽግግር ፍትህ በፖለቲካዊ፣ ማህበራዊና 
ኢኮኖሚያዊ ቀውስ፣ በሰብአዊ መብት ጥሰት 
እና በሌሎች ችግሮች ተጠቂ የነበሩ የማህበረሰብ 
ክፍሎች ፍትህና ካሳ የሚያገኙበት አሰራር መሆኑን 
አቶ አክሊሉ አስረድተዋል።

የሽግግር ፍትህ ሂደቱ የፖሊሲ አማራጮችን 
የመገምገምና ወደ መድረክ የማቅረብ ሂደት ላይ 
እንደሚገኝ የጠቆሙት አቶ አክሊሉ፤ የሲቪል 
ማህበረሰቡና ሌሎች ባለድርሻ አካላት ንቁ ተሳትፎ 
ሊያደርጉ እንደሚገባ አመላክተዋል።

አቶ ዘላለም እሸቱ አቶ አክሊሉ አደራጀው

ማርቆስ በላይ

አዲስ አበባ፡- ለፌዴራል ከፍተኛ ፍርድ ቤት ተጠሪ 
የሆነ የግሪክ ኮሚዩኒቲ ስኩል አዲስ ጊዜያዊ ቦርድ 
አስተዳደር ወደ ስራ መግባቱ ተገለጸ። በቀድሞ የቦርድ 
አባላትና በትምህርት ቤቱ ጉዳይ የወንጀል ምርመራ 
መጀመሩን ፍትህ ሚኒስቴር አስታውቋል። 

 በፍትህ ሚኒስቴር ጠቅላይ አቃቤ ህግ ዘርፍ በወንጀል 
የተገኘ ሀብት ምርመራና ማስመለስ ዳይሬክቶሬት ጀነራል 
ወይዘሮ ፀጋ ዋቅጅራ እንደገለጹት፤ ለግሪክ ኮሚዩኒቲ 
ስኩል በፍርድ ቤት አዲስ የተሾመው ጊዜያዊ ቦርድ ወደ 
ስራ ገብቷል።

የትምህርት ቤቱ የቀድሞ የቦርድ አባላትና አመራሮች 
በተለያዩ የወንጀል ድርጊቶች ተሳትፈዋል በሚል በደረሰ 
ጥቆማ የወንጀል ምርመራ መጀመሩን አስታውቀዋል። 

የቀድሞው ቦርድ በርካታ ወንጀሎችን ፈጽሟል ተብሎ 
ጥቆማው ደርሷል ያሉት ወይዘሮ ጸጋ፤ በምርመራው 
ሂደት በዋናነት የተጠረጠረው ገንዘብ እንዳይሸሽ ተገቢው 
ምርመራ በመደረግ ላይ መሆኑን አስረድተዋል።

የወንጀል ምርመራው እየተካሄደ በትምህርት ቤቱና 
በማህበረሰቡ ላይ ጉዳት እንዳያስከትል በንብረቱ ላይ 
አስተዳደር ማሾም ማስፈለጉን ገልጸዋል። በሙስና ወንጀል 
ልዩ ሥነ ሥርዓት ሕግ 434/1993 መሰረት ጊዜያዊ ቦርድ 
መቋቋሙንም ገልጸዋል።

አዲሱ ቦርድ ተጠሪነቱ ለፌዴራል ከፍተኛ ፍርድ 
ቤት ልደታ ምድብ 1ኛ ወንጀል የጊዜ ቀጠሮ ይሆናልም 
ብለዋል። 

ለግሪክ ኮሚዩኒቱ ስኩል የተሾሙ የቦርድ አመራሮች 
ከወላጆች፣ ከሲቪል ማህበረሰብ፣ ከትምህርት ሚኒስቴርና 
ከትምህርት ሂደቱ ጋር ተባባሪነት ያላቸው አካላት 
መሆናቸውን አስታውቀዋል።  

የጊዜያዊ አስተዳደር ቦርዱ ትምህርት ቤቱ  
የመማር ማስተማር ሂደቱ እንዳይስተጓጎል፤በተለይም 
ተማሪዎች ከትምህርት ውጪ እንዳይሆኑና ትምህርት 
ቤቱ እንዳይዘጋ፤ተማሪዎችና ሰራተኞች እንዳይበተኑ 
የሚያስችል ሥራ ይሰራል ብለዋል። 

ቦርዱ ቀደም ሲል ሲሰሩ የነበሩ ማንኛውም 
የአስተዳደር ስራዎችን ያከናውናል ያሉት ወይዘሮ ጸጋ፤ 
በህግ በተሰጠው ኃላፊነት ድርጅቱን ማስተዳደር፣ 
በየሶስት ወራቱ ለፍርድ ቤቱ ሪፖርት ማቅረብ፣ ክፍያዎችን 
መክፈልና ገቢዎችን በመሰብሰብ ተገቢውን የአስተዳደር 
ሂደት  የሚያስቀጥል መሆኑን ገልጸዋል። 

የግሪክ ኮሚኒቲ ስኩል ትምህርት ቤት ጊዜያዊ 
አስተዳዳሪ አቶ ጌታቸው ተፈራ በበኩላቸው፤ ትምህርት 
ቤቱን ለማስተዳደር ተጠሪነቱ ለፍርድ ቤቱ የሆነ ጊዜያዊ 
ቦርድ በመሾሙ፤ የመማር ማስተማር ሥርዓቱ ተጠናክሮ 
እንዲቀጥል እናደርጋለን ብለዋል።

እንደ አቶ ጌታቸው ገለጻ፤ ጊዜያዊ አስተዳደር ቦርዱ፤ 
በቀጣይ ከወላጆች እና ከትምህርት ቤቱ ማህበረሰብ ጋር 
ውይይቶች በማከናወን ስራዎችን ለማስቀጠል ጥረት 
ያደርጋል። 

በትምህርት ቤቱ የመማር ማስተማሩ ሂደቱ 
እንደቀጠለ ነው ያሉት አቶ ጌታቸው፤ የፋይናንስና 
የሰው ሃይል አስተዳደር ሥራዎች ሕጉን በጠበቀ መልኩ 
እንደሚከናወኑ ተናግረዋል።

የግሪክ ኮሚዩኒቲ ስኩል ተማሪዎች፣ ወላጆች፣ 
መምህራንና የአስተዳደር አካላት በጋራ ለመስራት ዝግጁ 
እንዲሆኑ ሲሉም ጥሪ አስተላልፈዋል።  

ለግሪክ ኮሚዩኒቲ 
ትምህርት ቤት አዲስ 

የቦርድ አስተዳደር ተሾመ
- በትምህርት ቤቱ የቀድሞ አመራሮች 

ላይ የወንጀል ምርመራ እየተካሄደ ነው

ዜና

ለቀጣዩ የትምህርት ዘመን ምዝገባ የልደት የምስክር ወረቀት ማቅረብ ግዴታ ነው
ሳሙኤል ወንደሰን 

አዲስ አበባ፦ ለ2016 የትምህርት ዘመን ምዝገባ 
ወላጆች የልጆቻቸውን የልደት ምስክር ወረቀት 
የማቅረብ ግዴታ እንዳለባቸው የአዲስ አበባ ከተማ 
የሲቪል ምዝገባና የነዋሪነት አገልግሎት ኤጀንሲ 
አስታወቀ። ምዝገባውን ከአዲስ አበባ ትምህርት ቢሮ 
ጋር በቅንጅት እያከናወነ እንደሆነም ገልጿል። 

ኤጀንሲው “የልደት ምዝገባ ለሁሉም ተማሪ” 
በሚል መሪ ቃል ባዘጋጀው ንቅናቄ በትናንትናው እለት 
የተማሪዎች የልደት ምዝገባ በቂርቆስ ክፍለ ከተማ 
ወረዳ ሁለት አሳይ አንደኛና ሁለተኛ ደረጃ ትምህርት 
ቤት አከናውኗል። 

የአዲስ አበባ ከተማ የሲቪል ምዝገባና የነዋሪነት 
አገልግሎት ኤጀንሲ ዋና ዳይሬክተር አቶ ዮናስ አለማየሁ 
በወቅቱ ለኢትዮጵያ ፕሬስ ድርጅት እንደተናገሩት፤ 
የወሳኝ ኩነት ምዝገባ በአገሪቱ ከሥነ-ህዝብ ለውጥ ጋር 
ቀጥተኛ ተያያዥነት ያለው በመሆኑ የሕዝብ ብዛትና 

እድገትን ማወቂያ መንገድ ነው። ይህም መንግስት 
ለሚያከናውናቸው ኢኮኖሚያዊ፣ ማኅበራዊና ፖለቲካዊ 
እቅዶችና የአስተዳደራዊ አገልግሎቶች ዝግጅት የመረጃ 
ምንጭ ይሆናል። 

በዓለም አቀፍ ደረጃ የወሳኝ ኩነት ምዝገባ መብት 
በመሆኑ መንግስታት ይህን መብት ለማስፈጸም 
አስፈላጊውን አስተዳደራዊ እርምጃ እንዲወስዱ ዓለም 
አቀፍ ስምምነቶች ያዛሉ። ይህም ሀገራት ከወሳኝ ኩነት 
ምዝገባ ማግኘት የሚገባቸውን ጥቅም እንዲያገኙ 
ያደርጋል ያሉት ዋና ዳይሬክተሩ፤ በአዲስ አበባ ለ2016 
የትምህርት ዘመን ምዝገባ ወላጆች የልጆቻቸውን 
የልደት ምስክር ወረቀት ማቅረብ እንደሚኖርባቸው 
ገልጸዋል። 

“በንቅናቄው ሁለት ጉዳዮችን እያከናወነ ነው። 
አንደኛ ለተማሪዎች የወሳኝ ኩነት ምዝገባ የሚኖረውን 
ጠቀሜታ ማስገንዘብ ሲሆን፤ ሁለተኛ የልደት 
ምዝገባ ማከናወን ነው” ያሉት አቶ ዮናስ፤ መንግስት 
ህብረተሰቡ የሚፈልገውን ለማሟላት የወሳኝ ኩነት 

መረጃ ያስፈልገዋል፤ ለዚህም ለ2016 የትምህርት ዘመን 
ምዝገባ የልደት ምስክር ወረቀት ማቅረብ አስገዳጅ 
ሆኗል ብለዋል። 

በቂርቆስ ክፍለ ከተማ የሲቪል ምዝገባና የነዋሪነት 
አገልግሎት ጽህፈት ቤት ኃላፊ አቶ መብራቱ ደሴ 
በበኩላቸው፤ በቂርቆስ ክፍለ ከተማ “የልደት ምዝገባ 
ለሁሉም ተማሪ” በሚል መሪ ቃል በአሳይ አንደኛና 
ሁለተኛ ደረጃ ትምህርት ቤት የልደት ምዝገባ መጀመሩን 
አብስረው፤ በአሳይ ትምህርት ቤት ብቻ ለአንድ ሺህ 
ሁለት መቶ ተማሪዎች የልደት ምዝገባ ለማድረግ እቅድ 
መያዙን ገልጸዋል።  

በ2016 የትምህርት ዘመን አንድም ተማሪ ያለ 
ልደት ካርድ ምዝገባ እንዳይካሄድ ተወስኗል ያሉት 
ኃላፊው፤ በትምህርት ቤቶች የልደት ምዝገባ እስከ ሰኔ 
ወር መጨረሻ ድረስ በክፍለ ከተማው በሚገኙ በሁሉም 
ትምህርት ቤቶች  እንደሚሰጥ ገልጸው፤ በዚህም የልደት 
ሰርተፍኬት የሚሰጠው ከዚህ በፊት የልደት ሰርተፍኬት 
ለሌላቸው ብቻ  መሆኑን ተናግረዋል።

ከ1ኛው ገፅ የዞረ

ጠቅላይ ሚኒስትር ዐቢይ አሕመድ ሁለተኛውን ምዕራፍ የአረንጓዴ አሻራ...

ከ1ኛው ገፅ የዞረ

ያለችው የገቢ መጠን  ጠቅላላ ገቢ የውጭ ዕርዳታን ጨምሮ 
ብር 520 ነጥብ ስድስት ቢሊዮን ብር መሆኑን ጠቅሰዋል። 
ይህም በ2015 በጀት ዓመት ከእነዚህ ምንጮች ይሰበሰባል 
ተብሎ ከተገመተው አንጻር የ27 ነጥብ ሰባት በመቶ ጭማሪ 
አለው ብለዋል።

ከዚህ ውስጥ 440 ነጥብ ስምንት ቢሊዮን ብር ከታክስ፣ 
38 ነጥብ ሰባት ቢሊዮን ብር ታክስ ካልሆኑ ምንጮች እና 
ስድስት ነጥብ ሦስት ቢሊዮን ብር ከቀጥታ የበጀት ድጋፍ 
እንዲሁም 34 ነጥብ ስምንት ቢሊዮን ብር ከፕሮጀክቶች 
እርዳታ እንደሚገኝ የተገመተ መሆኑን አብራርተዋል።

በ2016 የበጀት መሸፈኛ የውጭ ዕርዳታ 41 ነጥብ አንድ 
ቢሊዮን ብር ከልማት አጋሮች እንደሚገኝ መታቀዱንም 
ሚኒስትሩ አብራርተዋል።

አጠቃላይ የፌዴራል መንግሥት የ2016 ጠቅላላ የወጪ 

በጀትን በተመለከተ በሰጡት ማብራሪያም፤ ብር 801 ነጥብ 
65 ቢሊዮን መሆኑን ጠቅሰው፤ ካለፈው ዓመት ጋር ሲነፃፀር 
የአንድ ነጥብ ዘጠኝ በመቶ ዕድገት አሳይቷል ብለዋል።

ከዚሁ ጠቅላላ የወጪ በጀት ውስጥ 370 ነጥብ 14 
ቢሊዮን ለመደበኛ ወጪ፤ 203 ነጥብ 44 ቢሊዮን ለካፒታል 
እንዲሁም ለክልል መንግሥታት 214 ነጥብ 07 ቢሊዮን 
ብር እና ለዘላቂ የልማት ግቦች ማስፈፀሚያ ብር 14 ቢሊዮን 
መመደቡን አብራርተዋል።

ለክልሎች የቀረበው የበጀት መጠን ካለፈው ዓመት 
ጋር ሲነፃፀር ከሁለት በመቶ በላይ ጭማሪ እንዳለውም ነው 
የተናገሩት።

የሕዝብ ተወካዮች ምክር ቤት አባላት በበጀቱ ላይ ሰፊ 
ውይይት ካደረጉ በኋላ ለፕላን፣ በጀት እና ፋይናንስ ጉዳዮች 
ቋሚ ኮሚቴ ለዝርዝር እይታ ተመርቷል።

በኤችአይቪ ቫይረስ ከሚያዙ ሰዎች ውስጥ 70 በመቶ አምራች ዜጎች ናቸው
- ከ610 ሺህ በላይ ዜጎች ከቫይረሱ ጋር እየኖሩ ነው

ጠቅላይ ሚኒስትር ዐቢይ በዚሁ ወቅት እንደገለጹት፤ 
“ነገን ዛሬ እንትከል”! የአረንጓዴ ዐሻራ መርሐ ግብር 
የሁለተኛው ምእራፍ ጅማሮ መሪ ሐሳብ ነው። 

25 ቢሊዮን ችግኞችን የተከልንበት የመጀመሪያ 
ምእራፍ በአግባቡ ተሳክቷል ያሉት ጠቅላይ ሚኒስትር 
ዐቢይ፤ በሁለተኛው ዙር ደግሞ ኢትዮጵያ 25 ቢሊዮን 
ችግኞችን ትተክላለች  ብለዋል። 

በሁለተኛው ምዕራፍ የአረንጓዴ አሻራ መርሐ-ግብር 
60 በመቶ የጥምር ደን እርሻ ችግኞች፣ 35 በመቶ የደን 
ችግኞች ሲሆኑ፤ አምስት በመቶ ለከተማ ውበት የሚውሉ 
ችግኞች እንደሚሆኑም ጠቁመዋል።

ከሚተከሉት ችግኞች መካከል የአየር ንብረት 
ለውጥ ፈተናዎችን የሚቋቋሙ አገር በቀል ችግኞች 
እንደሚገኙበትም ገልጸዋል።

አረንጓዴ ዐሻራ ለትውልድ የሚተርፍ ቅርስ ነው 
ያሉት ጠቅላይ ሚኒስትር ዐቢይ፤ የአየር ንብረት ለውጥን 
እና የአካባቢ መራቆትን ለመቋቋም የወጠንነው ሀገር በቀል 
አካሄዳችን ነው ብለዋል።  

የአረንጓዴ አሻራ መርሃግብር የሥራ ዕድል ለመፍጠር 
አንዱ መንገዳችን መሆኑን በመጥቀስም ለምግብ የሚውሉ 
ዕጽዋትን በመትከል የምግብ ዋስትናችንን የምናረጋግጥበት 
አንዱ መንገድ ነው ሲሉ ተናግረዋል።

በሚቀጥሉት ጊዜያት በሚተከሉ ችግኞች አፕል፣ 
መንደሪንና ሌሎች ፍራፍሬዎችን ማስፋፋት እንደሚገባም 
አሳስበዋል።

ችግኝ እየተከልን እግረ መንገድ የምግብ ፍላጎታችንን 
ለመሸፈን የሚያስችል ስራ እናከናውናለን ብለዋል።  

ከፍራፍሬ ባለፈ ሀገር በቀል ዛፎች መትከል ይገባል 

ያሉት ጠቅላይ ሚኒስትሩ፤ እስከ ቀጣዩ ምርጫ ድረስ 
ጥራት ያለው 50 ቢሊዮን ችግኝ ማልማት ከተቻለ በዘመን 
መካከል የማይናወጥ አሻራ አስቀመጥን ማለት ነው ሲሉ 
ተናግረዋል።

ሁሉም ኢትዮጵያዊ በከፍተኛ የኃላፊነት ስሜት የችግኝ 
ልማቱን እንዲያከናውንም ጥሪ አቅርበዋል። 

ጠቅላይ ሚኒስትር ዐቢይ ከሁለት ሳምንት በፊት 
ባስተላለፉት መልዕክት በአምስተኛው ዓመት የአረንጓዴ 
ዐሻራ መርሐ ግብር  6 ነጥብ 5 ቢሊዮን ችግኝ ለመትከል 
ዝግጅት በመካሄድ ላይ መሆኑን የጠቀሱ ሲሆን፤ የፍራፍሬ 
ዛፎች በብዛት እንደሚተከሉ መግለጻቸው ይታወሳል።

በመርሐ-ግብሩ ላይ የክልል ርዕሳነ መስተዳድሮች፣ 
ሚኒስትሮች እና ሌሎች ከፍተኛ የመንግስት ኃላፊዎች 
ተገኝተዋል።

ከ1ኛው ገፅ የዞረ

ምክር ቤት ፕሬዚዳንት የአደረጃጀትና ማህበራዊ ጉዳይ 
ተጠሪ ኡስታዝ አህመዲን ጀበል እንደገለጹት፤ የልዑኩ 
አባላት በሸገር ከተማ ስለፈረሱ መስጂዶች ጉዳይ 
የኦሮሚያ ክልል ፕሬዚዳንት አቶ ሽመልስ አብዲሳ 
ማብራሪያ ሰጥተዋል።

ኡስታዝ አህመዲን እንደገለጹት፤ በውይይቱ ላይ 
በሸገር ከተማ ስለፈረሱት መስጂዶች ጉዳይ ልዑኩ 
በዝርዝር ማንሳቱን ጠቅሰው፤ ከነዚህም ውስጥ 
በሀገራችን የተለያዩ አካባቢዎች የመስጂድ መሬትን 
በህጋዊ መንገድ የማግኘት እና የመስራት እንዲሁም 
ለተሰሩት መስጂዶች ካርታና ማስፋፊያ መሬት 
የማግኘት ሁኔታ ላይ ችግሮች መኖራቸው እንደተነሳ 
ጠቁመዋል።

በሸገር ከተማ ከፕላን ውጪ ተሰርተዋል የተባሉ 
መስጂዶችንም በተመለከተ ከመፍረሳቸው በፊት 
የሚመለከተውን የእስልምና ጉዳዮች አካላትን 
አለማወያየቱንም በድክመት አንስቷል ብለዋል።

የኢትዮጵያ የእስልምና ጉዳዮች ጠቅላይ ምክር 
ቤትም ሆነ ሕዝበ ሙስሊሙ በየትኛውም የሃገራችን 
ክፍል ከተሞችን ለማዘመን የሚደረገውን ዕቅድም ሆነ 
ልማት እንደሚደግፍ፤ ሆኖም እቅዱ ሰው ተኮር መሆን 
እንዳለበትም ጠቅሷል።

የኦሮሚያ ክልል ፕሬዚዳንትም በሸገር ከተማ 
ህዝበ ሙስሊሙ ያቀረባቸው የመስጂድ ጥያቄዎች 
በፕላኑ መሰረት ምላሽ እንደሚሰጥ መግለጻቸውን 
ኡስታዝ አህመዲን ገልጸዋል።

ኡስታዝ አህመዲን እንዳስታወቁት፤ አቶ 
ሽመልስ በውይይቱ ወቅት የሸገር ከተማ የሃይማኖት 
እሴትን መሰረት አድርጎ እንደሚገነባ  ተናግረዋል። 
ለቤተ እምነቶች አስፈላጊው መስሪያ መሬት በፕላኑ 
መሰረት እንደሚሰጥ መነሳቱን  ጠቁመው፤ በዚህም 
መስጂዶች በከተማው እንደሚሰሩ ውይይት መደረጉን 
ተናግረዋል። 

በሸገር ከተማና  በሀገር አቀፍ ደረጃ ሊጠቀስ 
የሚችል ትልቅና ዘመናዊ መስጂጅ እንዲሁም ለሌሎች 
የእምነት ተቋማት ግንባታ የሚሆን መሥሪያ ቦታ 
እንደሚሰጥ በውይይቱ መነሳቱን ኡስታዝ አህመዲን 
ገልጸዋል። በሌላ በኩል በከተማው ለኢስላማዊ 
ዩኒቨርሲቲ ግንባታ የሚሆን መሬት እንደሚሰጥ አቶ 
ሽመልስ መግለጻቸውን አመላክተዋል።

ሸገር ከተማን ዘመናዊና በፕላን ብቻ የምትገነባ 
ለማድረግ ጥረት እየተደረገ መሆኑ በውይይቱ መነሳቱን 
አስረድተው፤ ህገ ወጥ ግንባታን ለማፍረስ የእምነት 
ተቋማት ተባባሪ እንዲሆኑ ፕሬዚዳንቱ መጠየቃቸውን 
ገልጸዋል። 

አዲሱ የከተማው ፕላን ወደ ተግባር እስኪገባ 
ድረስ ሙሉ በሙሉ መኖሪያ ቤቶች ባልፈረሱባቸው 
አካባቢዎች ለሚኖሩ ሙስሊሞች በጊዜያዊነት 
የሚሰግዱባቸው መስጂዶች መስሪያ ቦታ እንደሚዘጋጅ 
መገለጹንም ኡስታዝ አህመዲን አስረድተዋል።

የሸገር ከተማ ማስተር ፕላን በመጪው ሀምሌ 
ወር ወደ ተግባር ከመግባቱ በፊት በማስተር ፕላኑ 
ለእምነት ተቋማት የተዘጋጁ ስፍራዎችን የሙስሊሙ 
ኅብረተሰብ ተወካዮች ከክልሉ መንግስት ጋር 
ቀድመው እንዲመለከቱትና እንዲያረጋግጡ ይደረጋል 
ሲሉ አቶ ሽመልስ መናገራቸውን ጠቁመዋል።

ሸገር ከተማን ጨምሮ በመላው ኦሮሚያ ክልል 
ከዚህ ቀደም ሲደረግ እንደነበረው የእምነት ተቋማትና 
የመቃብር ሥፍራ መስጠት እንደሚቀጥል የክልሉ 
ፕሬዚዳንት መግለጻቸውን ተናግረዋል። 

ከመስጂድ ጉዳዮች ጋር በተያያዘ የታሰሩትን 
ሙስሊሞች በተመለከተ ከፌዴራልና አዲስ አበባ 
ፖሊስ አመራሮች ጋር ውይይት እንደሚደረግና ከፈረሱ 
መስጂዶች ጋር በተፈጠሩ ሂደቶች ጉዳት የደረሰባቸው 
ዜጎችን መደገፍ እንደሚገባ ጥሪ አቅርበዋል።   

በሸገር ከተማ ውስጥ ካሉት 800 የሁሉም 
ቤተእምነቶች ውስጥ 656ቱ ከፕላን ውጪ 
የተገነቡ መሆናቸውንና ከነዚህ ውስጥ የከተማዋን 
ፕላን የማይመጥኑትን የተለያዩ ቤተእምነቶች 
ህጋዊና ከተማዋን በሚመጥኑ ተቋማት ለመተካት 
የሚደረገውን ሂደት የኦሮሚያ ክልል መጅሊስ 
ባለበት የክልሉ የሃይማኖት ተቋማት ጉባኤ አቅሙን 
በማጠናከር በውይይት ተቋማቱ ራሳቸው መፍረስ 
ያለባቸውን እንዲያፈርሱ እንጂ ከአሁን በኋላ መንግስት 
በራሱ ማፍረስ እንደሚያቆም ርዕሰ መስተዳድሩ 
መናገራቸውንም አስረድተዋል።

ምክር ቤቱ በገንዘብ...

ረቂቅ በጀት ላይ ውይይት አድርጓል።
ለምክር ቤቱ ማብራሪያ የሰጡት የገንዘብ ሚኒስትር አቶ 

አህመድ፤ በዝርዝር የቀረቡት ዋና ዋና በጀቶችን ከግምት 
ውስጥ በማስገባት አጠቃላይ የፌዴራል መንግሥት 2016 
በጀት ዓመት ረቂት በጀት በዝርዝር አዘጋጅቶ ለማቅረብ 
ከባለድርሻ አካላት ጋር ሰፊ ውይይት መደረጉን አንስተዋል።

ወጪውን በማገናዘብም ለ2016 በጀት ዓመት የፌዴራል 
መንግሥት አጠቃላይ በጀት 801 ነጥብ 65 ቢሊዮን ብር 
እንዲሆን ከሚኒስትሮች ምክር ቤት ድጋፍ አግኝቷል ያሉት 
አቶ አህመድ፤ በዚህም መሰረት ሀገሪቱ እሰበስበዋለሁ 

ዳግማዊት አበበ 

አዲስ አበባ፡- በኢትዮጵያ በኤች አይ ቪ ኤድስ ቫይረስ 
እየተያዙ ካሉት ዜጎች 70 መቶ የሚሆኑት አምራች ሃይሎች 
መሆናቸውን የጤና ሚኒስቴር አስታወቀ።

በጤና ሚኒስቴር የኤች አይ ቪ ኤድስ መከላከል እና 
መቆጣጠር ጽህፈት ቤት  ስራ አስፈጻሚ አቶ  ፍቃዱ 
ያደታ ለኢትዮጵያ ፕሬስ ድርጅት እንደገለጹት፤ እንደ ሃገር 
በኤች አይ ኤድስ የመያዝ ምጣኔው እየቀነሰ ነው።  ነገር 
ግን በቫይረሱ በአዲስ መልክ  ከሚያዙት የህብረተሰብ 
ክፍሎች እድሜያቸው ከ15 እስከ 30 ያሉ ዜጎች  70 በመቶ 
የሚሆነውን ይይዛሉ። 

ኢትዮጵያ ውስጥ የኤች አይ ቪ መከላከል እና 
መቆጣጠር ባለፉት 30 እና 40 ዓመታት በብዛት ሲሰራ 
ቆይቷል ያሉት አቶ ፍቃዱ፤  በተሠራው ሥራ ልክ ስርጭቱን 
መቀነስ ቢቻልም በአሁኑ ጊዜ ቫይረሱ እንደጠፋ በማሰብ 
ህብረተሰቡ ተዘናግቷል ሲሉ ገልጸዋል። በዚህም የቫይረሱ 
ስርጭት ወጣት እና አፍላ እድሜ ላይ የሚገኙ ዜጎች ላይ 
እየጨመረ መጥቷል ብለዋል።

 እንደ አቶ ፍቃዱ ገለጻ፤ የቫይረሱ ሥርጭት በሀገር 
ደረጃ ከአንድ በመቶ በታች ነው። ሆኖም በጋምቤላ 
እና አማራ ክልል እንዲሁም  በአዲስ አበባ እና ድሬዳዋ 

አቶ  ፍቃዱ ያደታ

ከተሞች የቫይረሱ ስርጭት  ከፍተኛ ነው። ስርጭቱ 
አምራች ዜጎች ላይ መጨመሩ ወደፊት የቫይረሱ ወረርሽኝ 
መልሶ እንዲያገረሽ  እድል ይሰጣል። 

ሚኒስቴር መስሪያ ቤቱ በሀገሪቱ ያሉትን  ከአንድ 
ሺህ በላይ ወረዳዎች የስርጭት ደረጃቸውን መሰረት 
በማድረግ በሦስት ከፍሎ የተለያዩ ስራዎችን እየሰራ ነው። 
በዚህም ከፍተኛ ስርጭት ያለባቸው 265 ወረዳዎች፤ 
መካከለኛ ስርጭት  300 ወረዳዎች እንዲሁም ዝቅተኛ 
ስርጭት ያለባቸው ከ400 በላይ ወረዳዎች በመለየት እና 

የሚገኘውን መረጃ መሰረት በማድረግ የዓለም አቀፍ ድጋፍ 
በስርጭቱ ልክ ተግባር ላይ በማዋል  እየተሰራ ይገኛል ሲሉ 
ገልጸዋል። 

በተለየ ሁኔታም ለቫይረሱ ተጋላጭ በሆኑት ዜጎች 
ማለትም ሴተኛ አዳሪዎች፣ አደንዥ ዕጽ ተጠቃሚዎች እና  
የረጅም ርቀት ሹፌሮች ላይ የሚያተኩር  ስራ በልዩ ሁኔታ  
እየተሰራ መሆኑንም አብራርተዋል።

አቶ ፍቃዱ አክለውም፤ በኢትዮጵያ አሁን  ከ610 ሺህ 
በላይ ዜጎች ከቫይረሱ ጋር እንደሚኖሩ ጥናት ያሳያል። 
ከዚህ ውስጥም ከ500 ሺህ በላይ የሚሆኑት ቫይረሱ 
እንዳለባቸው አውቀው 95 በመቶ የሚሆኑት መድኃኒት 
እየወሰዱ ይገኛል። መድኃኒት እየወሰዱ ካሉት ዜጎች 95 
በመቶ የሚሆትም የዕለት ከዕለት  ኑሯቸውን ማከናወን 
የሚችሉ እና እንደ ማንኛውም ሰው ወጥተው መግባት 
የሚችሉ ናቸው ብለዋል።

የግንዛቤ ማስጨበጫ እና የባህሪ ለውጥ  ስራዎች 
በተለያዩ ጊዜና በተለያዩ አካባቢዎች ይሰጣሉ ያሉት አቶ 
ፍቃዱ፤ ነገር ግን ከዚህ ቀደም ከሚሰራው አንጻር ሲታይ 
በጣም ተቀዛቅዟል። በመሆኑም የመንግስት ተቋማት፣ 
ህብረተሰቡ እና  የሚዲያ አካላት ከሚኒስቴር መስሪያ ቤቱ 
ጋር በመሆን የግንዛቤ ማስጨበጥ ስራውን ሊሰሩ ይገባል 
ሲሉ  አሳስበዋል።  

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

ለሁለተኛው ምእራፍ የአረንጓዴ 
ዐሻራ መርሀ ግብር  ስኬት

ዓለማችን በከባድ የአየር ንብረት መዛነቅ ተወጣጥራለች፤ ድርቅ እና እርሱን ተከትሎ የሚከሰት ሰደድ እሳት፣ 
ረሃብና ተያያዥ ችግሮች፤ ከባድ ዝናብ እና ይሄንን ተከትለው የሚከሰቱ ጎርፍ፣ ከባድ ወጀብና የመሬት መንሸራተትን 
የመሳሰሉ ምስቅልቅሎሾችም ዓለማችንን ዕረፍት ነስተዋታል። ዓለም ግግር በረዶዎቿ እየቀለጡ ወደ ውሃነት፤ 
ውሃዎቿም ወደ ተንነት እየተለወጡባት፤ አያሌ ወንዞቿ ውሃ ርቋቸዋል፤ ውቅያኖሶቿ ገጽታቸውን ለውጠው፤ ወጀብና 
አውሎንፋስ ኅብረት ፈጥረው በሱናሚና መሰል አደጋዎች አስጨንቀዋታል። 

ባለ ብዙ መገለጫው ይሄ የአየር ንብረት ለውጥ ታዲያ በዋናነት የሰው ልጆች የእጅ ሥራ ውጤት ሲሆን፤ በተለይ 
የበለጸጉት አገራት ወደከባቢ አየር በሚለቅቁት በካይ ጋዝ ምክንያት የተፈጠረ ስለመሆኑ ዓለም የተስማማበት ሃቅ 
ነው። እናም ዓለም በሰው ልጆች የተጋረጠባትን የአየር ንብረት ለውጥ ፈተና ፈር ከማስያዝ አኳያ ወደከባቢ አየር 
የሚለቀቁ በካይ ጋዞችን ከመቀነስ በተጓዳኝ፤ እነዚህን በካይ ጋዞች መጥጦ ጠቃሚ አየርን የሚያድለውን የደን ልማትን 
እውን ለማድረግ የአካባቢ ጥበቃ ሥራ መስራት ትልቁ ተግባር ሊሆን እንደሚገባው አቅጣጫ ተቀምጧል። 

ኢትዮጵያም ምንም እንኳን ለአየር ንብረት ለውጥ ችግር መከሰት ይሄ ነው የሚባል ጉልህ ሚና ባይኖራትም፤ 
የዚሁ ሰለባ ከሆኑ የዓለም አገራት አንዷ እንደመሆኗ ችግሩን ከመከላከል አኳያ የበኩሏን ለመወጣት የሚያስችላትን 
ከፍ ያለ ተግባር እያከናወነች ትገኛለች። ለዚህ ደግሞ በአንድ በኩል ወደ ከባቢ አየር የሚለቀቁ በካይ ጋዞችን በመቀነስ 
ረገድ ታዳሽ የኃይል ምንጮችን (በተለይ የውሃ፣ የእንፋሎትና የፀሐይ ኃይል ልማትን) አልምቶ የመጠቀም ቁርጠኛ 
ርምጃ ውስጥ ገብታለች። 

በሌላ በኩል በአካባቢ ጥበቃ ስራን በልዩ ትኩረት እየሰራች ትገኛለች። በዚህ ረገድ በተለይ ከ2010ሩ አገራዊ 
ለውጥ ማግስት በጠቅላይ ሚኒስትር ዶክተር ዐቢይ አሕመድ የሃሳብ አመንጪነት ኢትዮጵያን ልምላሜ የማልበስ 
ዓላማ ተይዞ ላለፉት አራት ዓመታት እየተከናወነ ያለው የአረንጓዴ ዐሻራ መርሃ ግብር ከፍ ያለ ውጤት የተገኘበት 
ነው። 

በዚህ ተግባር ስኬታማ ጉዞ አራት ቢሊዮን ችግኝ ለመትከል ዕቅድ ተይዞ በተሰራበት የመጀመሪያው ዓመት 
እንደ አገር በአንድ ቀን ከ354 ሚሊዮን ችግኞች በላይ መትከል መቻሉ ኢትዮጵያ እና ኢትዮጵያውያን ለመርሃ ግብሩ 
መሳካት ያላቸውን ከፍ ያለ መሻት ያረጋገጠ ነበር። በዚህም በአራት ዓመታት 20 ቢሊዮን ችግኝ ለመትከል ታቅዶ 25 
ቢሊዮን ችግኝ መትከል ተችሏል። 

ይሄ የችግኝ ተከላ መርሃ ግብር ከመትከል ባለፈ የተተከሉ ችግኞች ተገቢውን እንክብካቤ አግኝተው ለሚፈለገው 
ዓላማ እንዲውሉ ማድረግ ትልቅ ትኩረት ተሰጥቶ የተሰራበት ነው። በዚህም ውጤታማ መሆን የተቻለ ሲሆን፡ 
ለአብነትም በአራት ዓመታት ውስጥ ከተተከሉት ከ25 ቢሊዮን በላይ ችግኞች ከ85 በመቶ በላይ የጽድቀት ምጣኔ 
ተመዝግቧል። ይሄም ሥራው ከዘመቻነት ወደ የሕዝብ ባለቤትነት የተሸጋገረ መሆኑን ያሳየ ነው። 

በዚህ መልኩ የደን ሽፋንን የማሳደግ፣ የውሃና የአካባቢ ብክለትን የመከላከል፣ የአካባቢ ጥበቃን ሥራን 
የማጠናከርና ሌሎችም ግቦች ተቀምጦለት የተከናወነው የአረንጓዴ አሻራ መርሃ ግብር፤ በዋናነት ለደን እንዲሁም 
ለምግብነት የሚውሉ ችግኞች ላይ ያተኮረ ነው። በሂደቱ የአገር በቀል ዝርያዎች ሰፊ ድርሻ እንዲይዙ ተደርጓል። 
በመሆኑም የአረንጓዴ አሻራ መርሃ ግብሩ ለደን ሽፋን መጨመር፣ ለአካባቢ ጥበቃ፣ ለሥራ ዕድል ፈጠራ፣ ለምግብነት፣ 
ለእንስሳት መኖነት፣ ለገቢ ምንጭነት፣ ለመድሃኒት እና ውበትና መዓዛን የመሳሰሉ ዘርፈ ብዙ ፋይዳዎቹ ጎልተው 
የታዩበት ነበር። 

ይሄንን ስኬታማ ተግባር ከአገር አልፎ ወደ ጎረቤት አገራት ጭምር የማስፋት ዓላማ ተይዞ የተሰራ ሲሆን፤ 
በዚህም ኤርትራ፣ ጅቡቲ፣ ኬንያ፣ ሱዳን እና እስከ ሩዋንዳ ጭምር ችግኞችን ወስዶ መትከል የተቻለበት ዕድልም 
ተፈጥሯል። 

ይሄ የኢትዮጵያ መልካም ጅምር ደግሞ ከአገር አልፎ ለቀጣናው፤ ከቀጣናው አልፎ ለአፍሪካ የአካባቢ ጥበቃ 
እና የአየር ንብረት መዛባት ተገቢውን ምላሽ በመስጠት የራሱን ጡብ ያስቀመጠ ሆኗል። ጅምሩም በአህጉር ደረጃ 
የሚገታ ሳይሆን፤ ዛሬ ላይ ዓለም የተደቀነባትን የአየር ንብረት ለውጥ ችግርን ከመከላከል አኳያ ያለው ፋይዳ ከፍ 
ያለ እንደመሆኑም ኢትዮጵያ በዘርፉ ላከናወነችው ተግባር ዓለማቀፍ እውቅናን ተችሯታል። የአረንጓዴ አሻራ 
ተግባር የአንድ ወቅት ተግባር እና እውቅና እስከማግኘት ተጉዞ የሚቆም ተግባር አይደለም። ይልቁንም በኢትዮጵያ 
በሁለተኛው ምዕራፍ ዘንድሮም ለአምስተኛ ጊዜ ከስድስት ነጥብ ሦስት ቢሊዮን ችግኝ በላይ ለመትከል እቅድ የተያዘ 
ሲሆን፤ እስከ አሁንም ለዚህ ተግባር የሚውሉ ስድስት ቢሊዮን ችግኞች ለተከላ ዝግጁ ሆነዋል። 

የዚህ ዓመት የሁለተኛው ምዕራፍ የአረንጓዴ ዐሻራ መርሃ ግብርም ‹‹ዛሬ ነገን እንትከል››በሚል መርህ ትናንት 
በአፋር ክልል በኢፌዴሪ ጠቅላይ ሚኒስትር ዐቢይ አሕመድ በይፋ ተጀምሯል። ይሄም እንደ ቀደሙት ሁሉ ከዕቅዱ 
ከፍ ያለ አፈጻጸም የሚመዘገብበት ስለመሆኑ የዝግጅት ሥራዎች አመላካች ናቸው። በመሆኑም ኢትዮጵያን ልምላሜ 
የማልበስ ቃል በተግባር እየተገለጠ ያለበት የአረንጓዴ አሻራ መርሃግብር ስኬታማ ጉዞ በላቀ ውጤት ታጅቦ እንዲዘልቅ 
ማድረግ ከሁሉም የሚጠበቅ ኃላፊነት ይሆናል!

የአረንጓዴ ዐሻራ ውጤታማ ጉዞ!

ከመርደቂዮስ 

ባለፉት አምስት ዓመታት እንደ አገር  በዓለም አቀፍ 
ደረጃ ከፍ ብለን ከተደመጥንባቸው እና  ዓለም አቀፉ 
ህብረተሰብ  እንደ አንድ ትልቅ ተሞክሮ  እየወሰዳቸው 
ካሉ ጉዳዮች   አንዱ  በጠቅላይ ሚኒስትር ዐቢይ አሕመድ  
አነሳሽነት የተጀመረው   የአረንጓዴ አሻራ መርሀ ግብር 
ነው።

የመረሐ ግብሩ   ዋንኛ አላማውም   አገሪቱን አረንጓዴ 
ገጽታ በማላበስ ለዓለም  ስጋት እየሆነ የመጣውን  
የአየር ንብረት ለውጥ  የሚቋቋም  አረንጓዴ  መልክዐ 
ምድር  መገንባት ቢሆንም፤  እውነታው ግን ከዚህም 
ባለፈ  በዓለም አቀፍ ደረጃ  ስጋት የሆነውን   የካርቦን 
ልቀት  ስጋት ለመቀነስ ሊኖረው የሚችለው  አስተዋጽኦ  
ከፍተኛ ነው። የታሪክ መዛግብት  እንደሚያመልክቱት፤  
አገራችን   ቀደም ባሉት   ዘመናት   በደን ሃብቷ 
ከአፍሪካ   ግንባር ቀደም  ነበረች። ይሁን እንጂ ከጊዜ 
ወደ ጊዜ እየጨመረ የመጣው የህዝብ ቁጥር ለእርሻና 
ለግጦሽ  የሚሆን ተጨማሪ መሬት   በመጠየቁ  የደን 
ሀብቱ  ለከፋ  ጭፍጨፋ  ተዳርጎባታል። በዚህም  አሁን 
ላይ ለበረሀማነት  ተጋላጭነቷ   እየጨመረ ስለመምጣቱ   
በመስኩ ያሉ ምሁራን  ይናገራሉ።   

አሁናዊ  መረጃዎች እንደሚያመለክቱት ደግሞ፤ 
አሁን ላይ ከአገሪቱ የቆዳ ስፋት  በደን የተሸፈነው  15 
በመቶ /17 ሚሊዮን ሄክታር የሚሆነው ብቻ  ነው። 
ከዚህ ውስጥም  15 ነጥብ 8 ሚሊዮን ሄክታሩ የተፈጥሮ 
ደን፤ የተቀረው ደግሞ በችግኝ ተከላ የተሸፈ ነው። ከዚህ 
በተጨማሪም በአገሪቱ በደን ምንጠራ የተራቆተ እና ለደን 
ልማት  ምቹ የሆነ 18 ሚሊዮን ሄክታር ባዶ መሬት አለ። 
ይህንን  ለአገርና ለህዝብ  ሁለንተናዊ ስጋት የሆነውን  
ችግር  በዘለቄታው ለመፍታት  የአረንጓዴ አሻራ መርሃ 
ግብር  የክረምቱን መግባት ተከትሎ  በሐምሌ 2011 ዓ.ም 
ተጀምሯል። በወቅቱም አራት ቢሊዮን  ችግኝ ለመትከል 
ታቅዶ   አራት ነጥብ ሰባት ቢሊዮን ችግኝ  መትከል 
ተችልዋል።

በዚህም ህዝቡ ለአረንጓዴ አሻራ መርሀ ግብሩ  
የነበረው ግንዛቤ  በየጊዜው እየጨመረ በመምጣቱ  
በቀጣዮቹ   ዓመታት ይሄው ተግባር ተጠናክሮ ቀጥሏል። 
ለምሳሌ፣ በ2013 ዓ.ም ሰባት ቢሊዮን፤  በ2014  ዓ.ም  
ስድስት  ቢሊየን   ችግኞች ተተክለዋል። በአጠቃላይም  
በመረሀ ግብሩ የመጀመሪያ ምእራፍ  20 ቢሊዮን ችግኝ 
ለመትከል  ታቅዶ   ከእቅዱ በላይ  25  ቢሊዮን መትከል 
ተችሏል።

በ2011 ዓ.ም ሐምሌ ወር በተጀመረውና በውጤት 
በተጠናቀቀው የመጀመሪያው ምዕራፍ የአረንጓዴ 
አሻራ መርሃ ግብር ወቅት በአንድ ቀን 354 ሚሊዮን 
ችግኝ በመትከል በዓለም አቀፍ ደረጃ በዘርፉ ተይዞ 
የነበረውን  ሪከርድ መስበር፤ በዚህም እንደ ሀገር  የዓለም 
አቀፉ  ህብረተሰብ የመነጋገሪያ ርዕስ ለመሆን ችለናል። 
ከለውጡ ማግስት ጀምሮ እንደ አገር ይዘነው ለተነሳነው 
የይቻላል መንፈስ ከፍ ያለ  የአቅም ምንጭም ሆኖናል።   

የአካባቢ  የአየር  ብክለት  ችግር  ካለው ዓለም አቀፍ 
ገጽታ  ጋር በተያያዘም፤ ጎረቤት አገራት   የፕሮግራሙ 
አካል እና ተጠቃሚ  እንዲሆኑ፤ አንድ ቢሊዮን  
የሚጠጉ ችግኞችን   ወደ ጎረቤት አገራት  በመላክ 
እንዲተከሉ  ተደርጓል። መርሃ ግብሩን  ወደ ጎረቤት 
አገራት የማስፋፋቱ ስራ  በድንበር አካባቢዎች በግጦሽ 
መሬት፣ በውሃና በደን ሃብት እጥረት የሚፈጠረውን 
ግጭት በማስቀረት፤ ስደትንና ከመኖሪያ ቀዬ መፈናቀልን 
የሚያስቀር  እንደሆነ  ይታመናል።

መርሃ ግብሩ እንደ አገር  በምግብ እህል እራሳችን 
ለመቻል እያደረግነው ላለው ጥረት   እንደ አንድ ትልቅ 
አቅም  የሚወሰድ ሲሆን፣  የውሃ ሃብትንና የብዝሃ 
ህይወት ጥበቃን በማረጋገጥ ዘላቂ  አገራዊ  ተጠቃሚነትን 
የሚያስገኝ ነው።

በዓለም  አቀፍ ደረጃ  የግሪን ሀውስ ጋዝን ለመቀነስ  
እየተደረገ  ካለው ጥረት ለዚህ  ጥረት ስኬት  ኢንቨስት 
ከሚደረገው ሀብት  አገርን ተጠቃሚ የሚያደርግ ነው፤ 
ይህም ለመርሀ ግብሩ  ማስፈጸሚያ  ለሚያስፈልገው 
ገንዘብ ተጨማሪ ምንጭ  በመሆን  ሊያገለግል ይችላል። 
ከዚህም ባለፈ የከተሞችን ውበት በመጠበቅ ዓለም አቀፍ 
ተወዳዳሪነታቸውን ለማሳደግ  የሚያስችል፤ ለነዋሪዎችም  
የተሻለ የመኖሪያ አካባቢ  ለመፍጠር የሚኖረው 

አስተዋጽኦ ከፍያለ ነው።
ከፍተኛ ቁጥር ያለው አምራች ኃይል ያለስራ 

በተቀመጠባት አገራችን፣  መርሀ ግብሩ  ሰፊ የስራ እድል 
በመፍጠር የሚኖረው ጠቀሜታ  በቀላሉ  የሚገመት  
አይደለም። ችግኞችን ከማፍላት ጀምሮ  በመንከባከብ 
ሂደት ውስጥ ሰፊ ቁጥር ያለው ሰራተኛ ይፈልጋል። 
ይህንን ኃይል በጠንካራ ዲሲፕሊን መምራት ከተቻለ 
ከራሱ አልፎ ለአገር  የሚጠቅም ዜጋ አድርጎ መግራት 
ይቻላል።    

በትናንቱ እለት  የተጀመረው ሁለተኛው  ምእራፍ 
የአረንጓዴ አሻራ መርሀ ግብር  እነዚህንና  ሌሎችንም  
ከመርሀ ግብሩ የሚገኙ ጥቅሞችን ለዘለቄታው  
ለማስቀጠል   ዓላማ ያደረገ ነው ። 

በሁለተኛው ምእራፍ   አምስተኛው ዓመት 
የአረንጓዴ ዐሻራ መርሐ ግብር   6.5 ቢልዮን ችግኝ 
የሚተከል ሲሆን፤ ለመትከል ከተዘጋጁት ውስጥም 
አብዛኞቹ    የፍራፍሬ ዛፍ  ችግኞች ናቸው።  

የፍራፍሬ ዛፍ  ችግኝ  ተከላው  አገርን አረንጓዴ 
በማልበስ  ከአየር ንብረት ለውጥ ስጋት ከመታደግ በላፈ፤ 
አገርና ህዝብ ለመርሀ ግብሩ ኢኮኖሚያዊ ተጠቃሚ 
እንዲሆኑ የሚያስችል ነው። ይህም ዜጎች መርሃ 
ግብሩን ከቀደመው በተሻለ መልኩ የራሳቸው አድርገው  
እንዲሄዱ  መልካም አጋጣሚን የሚፈጥር ነው። 

መላው ዓለም  የአየር ፀባይ ለውጥ ብዙ ዋጋ 
እየከፈለና ከፍ ባሉ ስጋቶች ውስጥ እየተናጠ ባለበት 
በዚህ ወቅት፤ የጀመርነው  የአረንጓዴ አሻራ መርሀ 
ግብር ባለፉት  አራት  ዓመታት ካስገኘልን   ዘርፈ ብዙ 
ተጠቃሚነት አንጻር  መርሀ ግብሩን አቅደን  ስኬታማ 
ስለመሆናችን ከሁሉም በላይ ለራሳችን እውቅና ልንሰጥ 
ይገባል።  

የመረሀ ግብሩ ስኬት  ለመጭው ትውልድ  የተሻለ 
የመኖሪያ አካባቢ  ከመፍጠር  ባለፈ፤ የተፈጥሮ  አካባቢን 
የመጠበቅና የመንከባከብ  ባህልን  ማውረስ የሚያስችል  
በመሆኑ ከፍ ባለ የኃላፊነት መንፈስ  ልንቀሳቀስ   
ያስፈልጋል። ትናንት የጀመርነው    ሁለተኛ  ምእራፍ፣  
አምስተኛው ዓመት የአረንጓዴ ዐሻራ መርሐ ግብር 
እንደቀደመው ምእራፍ ስኬታማ እንዲሆን  ወገባችንን  
አጥብቀን፤ ብሩህ ነገዎችን ታሳቢ ባደረገ ቁርጠኝነት‹‹ዛሬ 
ነገን እንትከል››በሚል መርህ እንቀሳቀስ።  ለዚህ የሚሆን 
ሁለንተናዊ ዝግጁነትም  እንፍጠር።

ግንቦት 30 ቀን 1933 ዓ.ም ተቋቋመ

ስልክ - 011-1-26-43-39

የአዲስ ዘመን ማኔጂንግ ኤዲተር

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

ማከፋፈያ :- ስልክ ቁጥር - 011-157-02-70

መርሃ ግብሩ እንደ 
አገር  በምግብ 
እህል እራሳችን 

ለመቻል እያደረግነው ላለው 
ጥረት   እንደ አንድ ትልቅ 
አቅም  የሚወሰድ፣  የውሃ 
ሃብትንና የብዝኃ ህይወት 
ጥበቃን በማረጋገጥ ዘላቂ  

አገራዊ  ተጠቃሚነትን 
የሚያስገኝ ነው

ነፃ ሃሳብ 

አንድነት ኢትዮጵያዊነት የተሰራበት ድርና 
ማግ ነው።  በታሪክ ድርሳን ላይ ባለታሪክ ህዝቦች 
ተብለን የተጠራነው አንድም በህብረታችን አንድም 
ሰላም ወዳድ ህዝቦች ስለሆንን ነው።  በጋራ ተጉዘን 
ያልወጣነው ዳገት፣ ያላሸነፍነው መከራ የለም።  
ለዚህ ምስክራችን ደግሞ ኢትዮጵያዊነት ጠንስሶት 
አንድነት የወለደው ብኩርናችን ነው። 

በኢትዮጵያ የታሪክ ሰነድ ውስጥ ተሰንደው 
የሚገኙ ታሪኮቻችን በጋራ የቻልናቸው ታሪኮቻችን 
ናቸው።  ተለያይተንና ለብቻ ተጉዘን የቻልነው ታሪክ 
የለም።  ኢትዮጵያዊነት በሁሉም ረገድ የአሁኑን 
መልክ የያዘው በአንድነት በተጓዙ አገር ወዳድ 
አእምሮና ልቦች ነው። 

ትላንትን ተያይዘን እንዳለፍን ዛሬም ለገጠሙን 
ችግሮች መያያዝ ነው የሚያዋጣን።  ችግሮቻችን 
በልጠውን የመፍትሄ ሀሳብ አጥተን ባለመግባባት 
ውስጥ የቆምነው በጋራ ከመጓዝ ይልቅ ብቻነትን 
በመምረጥ አዝማሚያ  ነው።  የተጀመረው የእርቅና 
የሰላም ንቅናቄ ከዳር ደርሶ ታሪካችን ከጦርነት ወደ 
ሰላም፣ ወደ ኢትዮጵያዊነት እንዲሸጋገር መያያዛችን 
መቀጠል አለበት። 

ምንም እማኝ አያስፈልገውም፤ ችግሮቻችን 
በመለያየታችን በኩል የገቡ ናቸው።  እነዚህ ቀዳዳዎች 
እስካልተደፈኑ ድረስ ሰላም ማምጣትም ሆነ ሰላማዊት 
አገር መፍጠር አይቻልም።  ቀዳዳዎቻችንን ደፍነን 
የአንድነት አገር ለመፍጠር ከመለያየት ማጥ ውስጥ 
ወጥተን በጋራ መጓዝ አለብን። 

መለያየት ማቅ ያለብሳል።  መለያየት ሰላምን ነጥቆ 
የማንግባባባቸውን የንትርክ አጀንዳዎች ከመስጠት 
ባለፈ እርባና የለውም።  ከምንም በላይ ሰላም 
የሚያስፈልገን ህዝቦች ነን።  ከምንም በላይ ብሄራዊ 
መግባባት ያስፈልገናል። እነዚህ የተስፋ ጭላንጭሎች 
በሁላችንም ላይ ብርሀናቸውን እንዲረጩ ለሰላም 
ሂደቱ ሀሳብ በማዋጣት የበኩላችንን ልንወጣ ይገባል። 

ኢትዮጵያዊነት አንድነት ያሾረው የጋራ ድር 
ነው።  በትላንት በአባቶቻችን የእውነትና የእምነት፣ 
የፍቅርና የአብሮነት እቅፍ የተገመደ ነው።  በጋራ 
ባህል፣ በጋራ ታሪክና ልማድ የጠነከረ ነው።  ዛሬ 
ላይ በፅንፈኛ ብሄርተኝነት  ስም የሚላላና የሚበጠስ 
ማንነት አይደለም። 

አገራት የበለጡን አንድነታቸውን አጠንክረው 
ባለመያዛችን  ነው።  ለአፍሪካውያን ባለውታ ነን፣ 
ለዓለም ጥቁሮች የትንሳኤ ጮራ ነን . . . እንላለን። 
ይሁን  እንጂ ዛሬ ለራሳችን መሆን እንኳን እየቻልን 
አይደለም።  ችግሮቻችን ወደ ጦርነት እየወሰዱን 
ነው፣ በጋራ ተግባቦት ጠንካራ  አገር ለመፍጠር 
እየተንገዳገድን ነው። 

አብሮነት በጠንካራ ልቦች ውስጥ የበቀለ በቅሎም 
የጸደቀ፣ ጸድቆም ፍሬ ያፈራ የለውጥና የተሀድሶ 
ፍልስፍና ነው።  ለአገራችንም ሆነ ለራሳችን   አስፈላጊ 
ሆነን ለመቆም በውስጣችን የመያያዝ መንፈስ ሊኖር 
ይገባል።  ስናብር እናምራለን፤ ስናብር  ከራሳችን 
አልፈን እንደጥንቱ ዘመን አፍሪካን ቀና የሚያደርግ 
ልዕልና እንላበሳለን።  

ካበርን ያለምነውን ሆነን ለመገኘት እንችላለን።  
ከቻልን እንለወጣለን።  ከተለወጥን ደግሞ 
በኢኮኖሚና በፖለቲካ በማህበራዊ ህይወታችን 
የተሻለችውን ኢትዮጵያ በመፍጠር ረገድ የተሳካልን 
እንሆናለን።  ከሁሉ በፊት ግን ትግላችን አብሮ 
ሊያቆመን የሚችል የአንድነት መንፈስን ማዳበር ላይ 
መሆን ይኖርበታል።  አብሮ በመቆም ሳንዳብር ከላይ 
የተመኘናቸው ምኞቶቻችን እውን አይሆኑም። 

ታላቁ መጽሐፍ ፍቅርን የሕግ ፍጻሜ ይለዋል።  
በዛው ቅዱስ ቃል ላይ ወንድሞች በህብረት 
እንዲቀመጡ የሚመክር እየሱሳዊ ቃል አለ።  
በዚህ ሁሉ ምክንያት አብሮነታችን በብዙ መንገድ 
ጠቃሚያችን ሆኖ እናገኘዋለን።  ፍቅር ከምንምነት 
መውጫ መንገዳችን ነው።  አንድነት ከምንምነት ወደ 
ተዐምር ፈጣሪነት የምንሸጋገርበት የኃይል ሞገዳችን 
ነው። 

በዘመናት የሰው ልጅ ታሪክ ውስጥ የተከሰተው 
የህይወትና የኑሮ ልዩነት በማመንና ባለማመን 

በትረ ሙሴ (መልከ ኢትዮጵ)

መካከል የተፈጠረ ነው።  አለማመን መነጠል ነው።  
ማመን ደግሞ መዋሃድ ነው።  ዓለማችን የሚገነባው 
ባሰብነው፣ ባመንነውና በይቻላል መንፈሳችን በኩል 
እንደሆነ የሚናገሩ በርካታ የስነልቦና ባለሙያዎች 
አሉ።  የዚህን ሁሉ ማሰሪያ ገመድ ደግሞ “አንድነት” 
ሲሉ ይጠሩታል። 

እንደ አገር የደመቅንው ኢትዮጵያዊ ተብለን እንጂ 
በዘርና በማንነታችን አይደለም።  አሁንም ከድንዛዜ 
ወጥተን ወደ ቀደመ ድምቀታችን እንድንመለስ 
የአንድነታችንን ሰንደቅ የሆነው ኢትዮጵያዊነትን 
ከፍ ማድረግ ይጠበቅብናል።  ፍቅር የጸሀይ ግርዶሽ 
የለውም።  ሁሌም ብርሀን፣ ሁሌም ትንሳኤ ነው።  
ወንድማማችነት ስ(ሰ)ባሪ የለውም።  የኃይልና 
የአስፈሪነት ወሰን ነው። 

የትንሳኤአችንን ብርሀን በጽልመት ደመና 

የጋረድንው ራሳችን ነን።  እንዳንታይ፣ እንዳንደምቅ፣ 
እንዳንበራ ራሳችንን የከለልነው ራሳችን ነን።  የፍቅር 
ጨረቃችንን በጥላቻ ሰውረን አገር ለመስራት 
የምንደክም፣ የተስፋ ሰንደቃችንን በራስ ወዳድነት 
አሳድፈን ሩቅ ለመሄድ የምንታትር  ነን። 

መጀመሪያ በጥላቻ የጋረድናት የፍቅር ጨረቃችን 
ትውጣ።  በአክራሪ ብሄረተኝነት  ስም የደበቅናት 
ኢትዮጵያ ከደመናው መሀል እንድትወጣ ጭጋጉን 
ልናጠራላት ይገባል።  ፍቅር ደመና የለውም።  
የፍቅር መልኮች ብርሀናማ መልኮች ናቸው።  በፍቅር 
ካልሆነ ወዳለምነው ሩቅ አንባ መሄድ አይቻለንም።  
በአንድነት ካልሆነ ከወጠነው የስኬትና የስልጣኔ 
ወደብ አንደርስም። 

እየሄድንባቸው   ያሉ መንገዶች    በጽንፈኛ 
ብሄርተኝነት   የተበጁ፣ የእኔ፣ የአንተ . . . በሚል 
ፖለቲካ ወለድ እሳቤዎች የታነጹ እየሆኑ ነው።  እነዚህ 
መንገዶች ሩቅ አልወሰዱንም።  አለያይተው እዛና 
እዚህ ከማቆም ባለፈ ወደ እምንፈልገው የአንድነት 
ጥግ አያደርሱንም።  

 መንገዳችንን መቀየር አለብን።  መንገዳችንን 
እስካልቀየርን ድረስ መድረሻችንን ማስተካከል 
አንችልም።  የመጣንበት መንገድ አባቶቻችን የሰሩልን 
የአንድነት ጎዳና  ቢሆንም የምንሄደው ግን ተለያይተን 
ነው።  በብዙ ነገር ላይ ቀዳዳዋ የበዛ አገራችንን 
ለመታደግ የሎጥ መንገድ ያስፈልገናል። 

ሎጥ ከሰዶም ሲወጣ ሚስቱ በተራመደችበት 
መንገድ አልነበረም።  እሱ ቀኙን ሲመርጥ እሷ ግራዋን 
መርጣ ለብዙ ዘመን አብረው የኖሩ ባልና ሚስት እዛጋ 
ተለያዩ።  እሷ የጨው ሀውልት ስትሆን እሱ የክብር 
ዘውድ ደፋ። 

ወደ ክብርና ወደ ከፍታ የሚወስደንን የሰላምና 
የአብሮነት መንገድ መስራት መጪውን ጊዜ በበጎ 
እንድናይ የሚያደርግ ነው።  ዋጋ እያስከፈለን ካለው 
መንገድ ፈቀቅ ማለት አለብን፤ ለሌላ ጥፋት ራስን 
ማዘጋጀት ነውና አቅጣጫችንን መቀየር አለብን።  
ከፊታችን ለአንድነታችን መንገድ የሚጠርግ አገራዊ 
ምክክር አለ።  ተቀያይመን ከሆነ ታርቀን፣ ተኮራርፈን 
ከሆነ ይቅር ተባብለን የጠሸለችውን ኢትዮጵያ  
መፍጠር አለብን። 

ስልጣኔ  አብሮነት ነው።  ስልጣኔ የብቻን መንገድ 
እያፈረሱ የጋራ ጎዳናን መገንባት ነው።  ፍቅር ካለን 
በቂዎች ነን።  አቅማችንን የሰረቀብን ጥላቻ ነው።  
በሚገባን ከፍታ ላይ እንዳንቆም ያደረገን ዘረኝነት 
ነው።  ሰንኮፎቻችንን ወደ ኋላ እየጣልን አዲስ 
መንገድን ማበጀት ከሁላችን የሚጠበቅ የቤት ስራ 
ነው። 

እውነት ነው ድሆች ነን።  ሌሎች “አይችሉም” 
ብለውን ሊሆን ይችላል፤ ብዙ ነገሮችን ሞክረን 
አልተሳኩልን ይሆናል። በአንድነት የቆምን ጊዜ ግን 
ነገሮች መልካቸውን እንደሚቀይሩ ልናምን ይገባል።  

ኢትዮጵያ እንድትታደስ ራሳችንን እናድስ።  
የእኛ መታደስ ከበጎ ሀሳብ የሚጀምር፤ በበጎ 
እውቀት የሚጠናቀቅ መታደስ ነው።  በህይወታችን 
ብሎም በኑሯችን ውስጥ ድንቅ ነገር እንዲከሰት 
ከፈለግን ደካማ መንፈሶቻችንን አድሰን፣ አልችልም 
ባይነታችንን ገለን በአንድነት ኃይል የእንችላለንን 
ንቅናቄ መቀላቀል ይጠበቅብናል። 

በፍቅርና በአብሮነት፤ በይቻላልም መንፈስ 
ወደ ፊት መራመድ ከቻልን የጠየሙ ታሪኮቻችንን 
የማይቀየሩበት ምንም ምክንያት አይኖርም።  
የምንፈልገውን ለማግኘት መሮጥና መልፋት ብቻውን 
ዋጋ የለውም።  ሩጫ ከፍቅርና ከወዳጅነት ጋር ሲሆን 
ነው የሚጎመራው።  ራሳችንን በበጎ ሀሳብ የሞላን 
ማግስት ነው ጽንፈኝነትን ተሻግረን  በፍቅርና  ፍቅር 
በሚወልደው  መከባበር እና  አንድነት   አገራችንን 
በጠንካራ መሰረት ላይ ማቆም የምንችለው።  

ጽንፈኝነት የአገር ፍቅርን ይገድላል።  የአገር 
ፍቅር ስሜት ያለው በኢትዮጵያዊነት ውስጥ 
ነው።   አሁን አሁን ኢትዮጵያዊነትን ሽረው፤ 
ጽንፈኝነትን  የሚካድሙ ጥቂቶች አይደሉም።  እኚህ 
ማንነቶች ለኢትዮጵያ ሰላም ጠንቅ የሆኑ፣ እድገትና 
ብልጽግናዋን የማይሹ እንደሆኑ ነጋሪ አያሻም።  
ነብዩ መሀመድ እንዳሉት ”ዘረኝነት ጥንብ ናት” 
አገር ከማርከስ፣ ትውልድ ከመመረዝ ባለፈ እርባና 

ተነጋግረን ስንግባባ፣ ተግባብተን አብረን ስንቆም…    
የላትም። 

አሁን  እንደ ትውልድ ስለኢትዮጵያ ስናስብ 
ውስጣችን የሚሰማን ስሜት ምን አይነት ነው? 
ስለድሀ ህዝብ ስናስብ ምንድነው የሚኮረኩረን? 
የለውጥና የመታደስ ስሜት ከሆነ ልክ ነን።  የማደግና 
የመበልጸግ እልህ ከሆነ እንግፋበት።  

ኢትዮጵያን የሚወዱ ሁሉ ስሜታቸው አንድ 
አይነት ፍቅርና  አብሮነት ነው።  ውስጣችን ፍቅር 
ካለ ወዴትም ብንሄድ አሸናፊዎች  ነን።  የፍቅር ልቦች 
አይዝሉም።  የፍቅር ሀሳቦች አገር ከመገንባት ሌላ 
እውቀት የላቸውም።  

አሁን ያሉብን ኢኮኖሚያዊም ሆኑ ፖለቲካዊ 
እድፎች በእኛው ተቀምጦ መነጋገር የሚጠሩ 
ናቸው።  ጎዳናችንን ማንም መጥቶ እስኪጠርግልን 
መጠበቅ የለብንም።  ወጀቡ አጠገብ ቆመን መሻገሪያ 
ድልድያችንን መገንባት እንጂ ሌሎች መጥተው 
እስኪያሻግሩን መጠበቅ ሞኝነት ነው። 

ሙሴ ባህር አሻጋሪ የሆነው በቀና ልቡ ነው።  
ሙሴ አንደበተ ርቱኡ አልነበረም።  ባለ ጉልድፍ 
አፍ ነበር። በውስጡ ግን እልፍ በጎነት ስላለ ፈጣሪ 
ለህዝቡ እሱን መረጠ።  ከሙሴ የምንማረው ብዙ 
ነገር አለ።  ሙሴ የተመረጠው በቅንነቱ ነው።  እኛም 
አገራችንን ከጦርነትና ከጥላቻ ለመታደግ ተቀምጦ 
መነጋገርን መልመድ አለብን። 

እንደ መንግስትም እንደ ዜጋም ለአገራችን 
አስፈላጊዎች እንድንሆን የሰላም ሀሳብ ሊሞላን 
ይገባል።  ከምንም የቀደመ በአገር አውድ ውስጥ 
መሰረት ያለው የሰላም ሀሳብ ነው።  ተነጋግረን 
ስንግባባ፣ ተግባብተን አብረን ስንቆም ነው ባለታሪክ 
የምንሆነው።  ሰላም የሌላት አገር ታሪክ የላትም።  
ሰላም የሌለው ህዝብ ራዕይ አልባ ነው።  ለሰላማችን 
ሁሉንም አይነት መስዋዕት በመክፈል አብሮነታችንን 
ማስቀጠል አማራጭ የሌለው ዋስትናችን ነው። 

በአንድነት ከቆምን ከራሳችን አልፎ ለአፍሪካ 
የሚተርፍ ብርሀን አለን።  ብርሀናችን ከጥላቻ ጉም 
ልንታደገው ይገባል።  እንደ አገር ብዙ ነን።  በባህል፣ 
በታሪክ፣ በስልጣኔ እልፍ ነን።  ይሄ ሁሉ ብዙሀነታችን 
ግን በጽንፈኝነት  በትር ሸኮናውን ተብሎ የእንቅብ 
ውስጥ መብራት እንዳይሆን መንቃት አለብን። 

ራሳችንን ለአብሮነት ካስገዛን አሁን ካለንበት 
በመነሳት ወደ እምንፈልግበት ከፍታ መድረስ  
እንችላለን።  የፍቅር ጽንሰ ሀሳብ የለውጥና የእድገት 
ቀመር ነው።  የአንድነት እሳቤ የመሻገርና የመታደስ 
ንቅናቄ ነው።  በዚህ ማዕቀፍ ውስጥ ራሳችንን ስናጥር 
ነው ከህልም ዓለም ቅየታችን የምንነቃው። 

አሁን ካለንበት የስንፍናና የስልቹነት ብሎም ጽንፍ 
የረገጠ የዘረኝነት እሳቤ ወጥተን ለህዝብ ወደ’ሚበጅ 
ማንነት እንመለስ።  በስራችን፣ በተግባራችን  ባለንበት 
የስራ መስኩ ሁሉ ኢትዮጵያዊነት የሚፈልገውን የባህሪ 
ለውጥ በማምጣት ለአገርና ህዝብ ከሚቆረቆሩት፣ 
ከምርጦቹ ጎን መሰለፍ እንችላለን።  ለውጥ ራስን 
ከመለወጥ፤ አመለካከትን ከመግራት የሚጀምር 
ነው።  የራስ ለውጥ ነው ወደ አገርና ወደ ማህበረሰብ 
ደርሶ የምንፈልገውን የሚሰጠን። 

ወርቃማ እድሎቻችን በወርቃማ ሀሳቦቻችን 
ውስጥ የተቀመጡ ናቸው።  ወርቃማ ሀሳቦች 
ሁልጊዜም መፍትሄ አመንጪ የሰላምና የእርቅ 
አንደበቶች ናቸው።  አንደበታችን ስለሰላም 
እንዲናገር፣ ልባችን ስለእውነት እንዲነቃ ካጸናነው 
አሁን እየሆነ ካለው የዘር ፖለቲካ ወጥተን ለሁላችን 
የምትሆንን ኢትዮጵያ መገንባት እንችላለን። 

ኢትዮጵያ ዛሬ ብቻ አይደለም፣ ነገም አለች።  
ዛሬና ከዛሬ ቀጥሎ በሚኖረው ኢትዮጵያዊነታችን 
ውስጥ ሰላምን አንቆ የሚገል ሳይሆን ወልዶ 
የሚያሳድግ ፖለቲካና ፖለቲከኛ ያሻናል።  ይህንን 
መሰሉ ልምምድ ነው ከችግሮች  አውጥቶ ወደ ከፍታ 
የሚያመጥቀን። 

በማወቅም ሆነ ባለማወቅ የተለማመድናቸው 
ልምምዶች ዋጋ ሲያስከፍሉን እንደነበር ለሁላችንም 
ግልጽ ነው።  የጥላቻ ልምምድ ጥላቻን ከመውለድና 
ነውረኛ እሳቤን ከማስፋፋት ሌላ ዓላማ የሌለው 
የሰነፎች ልማድ ነው።  ኢትዮጵያን የምንወድ፣ እኛ 
ግን በሰላም ሀሳብ ሰላማዊ አገር ለመፍጠር ዛሬውኑ 
መሰረት እንጣል። 

ጽንፈኝነት የአገር 
ፍቅርን ይገድላል። 
የአገር ፍቅር ስሜት 

ያለው በኢትዮጵያዊነት 
ውስጥ ነው።  አሁን 

አሁን ኢትዮጵያዊነትን 
ሽረው፤ ጽንፈኝነትን  
የሚካድሙ ጥቂቶች 
አይደሉም። እኚህ 

ማንነቶች ለኢትዮጵያ 
ሰላም ጠንቅ የሆኑ፣ 

እድገትና ብልጽግናዋን 
የማይሹ እንደሆኑ 

ነጋሪ አያሻም። ነብዩ 
መሀመድ እንዳሉት 

”ዘረኝነት ጥንብ ናት” 
አገር ከማርከስ፣ 

ትውልድ ከመመረዝ 
ባለፈ እርባና የላትም

ሀገርኛ
ማህበራዊ

 የሀላባ ብሔረሰብ የ‹‹ሴራ›› ሥርዓት
ሀላባ በደቡብ ብሔሮች ብሔረሰቦችና ሕዝቦች ክልል 

ውስጥ ከሚገኙ ብሔረሰቦች አንዱ ነው።  የሀላባ ብሔረሰብ 
የራሱ የሆነ ባሕል፣ ወግ እና ሥርዓት አለው።  ብሔረሰቡ 
ከትውልድ ወደ ትውልድ እየተላለፈ የመጣ፣ የራሱ የሆነ 
‹‹ሴራ›› በሚል የሚጠራ ትውፊታዊ የአስተዳደር መዋቅር፣ 
የሥነምግባር ሕግ፣ የአሠራር ደንብና ሥርዓት አለው።  
‹‹ሴራ›› የግለሰቦችንና የቡድኖችን ፖለቲካዊ፣ ማኅበራዊና 
ኢኮኖሚያዊ ትስስሮች፣ ግንኙነቶችና እንቅስቃሴዎችን 
ይወስናል።  በሀላባ የሁሉ ነገር የበላይ የሆነው ይህ የ‹‹ሴራ›› 
ሥርዓት ዴሞክራሲያዊነት፣ ራስን በራስ ማስተዳደር፣ 
መረጃ መለዋወጥ፣ መረዳዳት፣ የሥራ ድርሻ ክፍፍል 
ማድረግ፤ ዕውቀት፣  ታዛዥነት እና ሰው አክባሪነት በሀላባ 
ሴራ ውስጥ መሠረታዊ እሴቶች ናቸው። 

የሀላባ ልማት ማኅበር ፕሬዚዳንትና የሀላባ ባሕልና 
ታሪክ መጽሐፍ ደራሲ አቶ አምሩላህ ጠለሀ እንደገለጹልን፤ 
የሀላባ የ‹‹ሴራ›› ሥርዓት አፋዊ ትውፊቶችና መገለጫዎችን፣ 
ማኅበራዊ ክንዋኔዎች፣ ሥነ-ሥርዓቶችና ፌስቲቫሎችን፣ 
የሀገር በቀል እውቀቶችን፣ የዕደ ጥበብ እውቀቶች፣ 
ክህሎቶችንና ሀገረሰባዊ ጥበባትንና ቅርሶችን ሰብስቦ የያዘ 
ሥርዓት ነው። ‹‹ሴራ›› ቤተሰብ እንዴት እንደሚመሠረት፣ 
ስለ ልጅ አስተዳደግ፣ እውቀት ከትውልድ ወደ ትውልድ 
እንዴት፣ መቼና በማን መተላለፍ እንዳለበት እንዲሁም ስለ 
ሥራ ድርሻና ክፍፍል፣ የኢኮኖሚዊ እንቅስቃሴ የሚያሳይ 
ማስፈፀሚያ ዘዴ ወይንም ማኑዋል ነው። 

ሴራ ግለሰቦች ከግለሰቦች፣ ከቤተሰባቸው፣ 
ከጎረቤታቸው፣ ከዘመዶቻቸው፣ ከአማቾቻቸው፣ 
ከጎሳዎቻቸው፣ ቤተሰቦች ከቤተሰቦች፣ ጎሳዎች ከጎሳዎች፣ 
ጎሳዎች ከአጠቃላይ የሀላባ ማኅበረሰብ ጋር ሊኖራቸው 
የሚገባው ግንኙነት እንዴት መሆን እንዳለበት የሚደነግግ 
የግንኙነት መመሪያ ነው። በሀላባ ሕዝብ ውስጥ ሴራ ቁልፍ 
ስፍራ አለው የሚሉት አቶ አምሩላህ፤  ለሴራ መታመንም 
ዋነኛ የሀላባ ሰው መገለጫው መሆኑን ተናግረዋል። 

እንደ አቶ አምሩላህ ገለጻ፤ የሀላባ ሴራ እንዲተገበር፣ 
ከትውልድ ወደ ትውልድ እንዲተላለፍ የሚያገለግሉ 
ተቋማት በውስጡ አደረጃጀት ተፈጥሯል።  በዚህ 
አደረጃጀት ውስጥ አንዱ ‹‹ኦገቴ ሴራ›› ሲሆን፣‹‹ኦገቴ›› 
የሚለው ቃል ሸንጐ ወይንም ምክር ቤት የሚለውን 
የአማርኛ ቃል ሊወክል ይችላል፤ ሴራ የሚለው ቃል 
ሥርዓት የሚለውን የአማርኛ ቃል ይተካል። የሀላባ 
ኦገቴ ልክ በዘመናዊ አደረጃጀት ከወረዳ እስከ ፌደራል 
እንደ ተደራጀ በየደረጃው የሚገኙ የመንግሥት አካላት 
አደረጃጀት አይነት ተደርጎ ይጠቀሳል።  ከቤተሰብ ጀምሮ 
እስከ ንዑስ ጐሳ አጠቃላይ ብሔረሰቡን የሚወክልና 
አስተዳደራዊ መዋቅር ያለው ነው። 

የሀላባ ኦገቴ አራት የተለያዩ ሥልጣንና ተግባር 
አላቸው። እነርሱም፤ በቤተሰብ ደረጃ /ቦኪ ኦገቴ/፣ 
በንዑስ ጎሳ ደረጃ (ሚኔ ኦገቴ)፣ የጐሳ ደረጃ /ደቦ አገቴ/፣ 
በብሔረሰብ ደረጃ /ሀላቢ አገቴ/፣ የቤተሰብ ሸንጐ /ቦኪ 
ኦገቴ/ በመባል ይጠራሉ።  ቦኪ አገቴ /የቤተሰብ ሸንጐ/ 
በታችኛው የአስተዳደር ደረጃ የሚገኝ ሲሆን፣ ከቤተሰብ 
እስከ ንዑስ ጐሳ የሚገኙ አባላትን አባል አድርጐ የያዘ 
አስተዳደር እርከን ነው።  የቦኪ ኦገቴ ተግባራቱ በቤተዘመድ 
ደረጃ የሚከሰቱ ግጭቶችን የሚፈታና በቤተዘመድ 
አባላት ላይ የሚደርሱ ማኅበራዊና ኢኮኖሚያዊ ችግሮችን 
የሚያቃልል፣ የሚወስን ተቋም ነው።  

ሚኒ ኦገቴ የሀላባ የአስተዳደር እርከን ከቤተሰብ 
ቀጥሎ የበርካታ ቤተሰቦች ስብሰብ የያዘ የንዑስ ጎሳ አባላት 
የአስተዳደር እርከን ነው፣ በንዑስ ጐሳው ውስጥ የሚገኙ 
ቤተሰቦችን  አጠቃሎ የያዘ ኦገቴ ነው።  ይህም በንዑስ ጐሳ 
አባላት መካከል የሚከሰቱ ግጭቶችን ይፈታል፤ በንዑስ 
ጐሳ አባላት ላይ የሚደርሱ ማኅበራዊና ኢኮኖሚያዊ 
ችግሮችን ያቃልላል።  የጐሳ ሸንጐ /ደቦ ኦገቴ/ ደግሞ 
በሀላባ አስተዳደር እርከን ሶስተኛው የአስተዳደር እርከን 
ሲሆን፣ በጐሳው ውስጥ የሚገኙ ንዑስ ጐሳዎችን አጠቃሎ 
የያዘና ሁሉንም የጐሳ አባላት አባል አድርጐ የሚይዝ ኦገቴ 
ነው ይላሉ።  

ሀላቢ ኦገቴ /የሀላባ ሸንጐ/ የመጨረሻው የሥልጣን 
እርከን ሲሆን፣ በሀላባ ውስጥ የሚገኙ ሁሉንም ጐሳዎች 
አባል አድርጐ የሚንቀሳቀስ በጣም ትልቅ በሀላባ 
ማኅበረሰብ ወሳኝ እና ተፅዕኖ የሚፈጥር አደረጃጀት ነው።  
ከታች እስከ ላይ  ደረጃ የሚገኙ መዋቅራዊ አደረጃጀቶች 
በሴራ በተወሰነላቸው የሥልጣንና ተግባር ወሰን ራሳቸውን 
ያስተዳድራሉ።  የላይኛው በታችኛው ሥልጣን ጣልቃ 
አይገባም፣ ሁሉም በራሱ መሪ ነው የሚተዳደረው፤ 

መላኩ ኤሮሴ እያንዳንዱ አባወራ በቤተሰብ እርከን፣ የቤተሰቡ በንዑስ 
ጎሳው፣ የንዑስ ጎሳው በጎሳው፣ የጎሳው በሀላባ ተወካይ 
ያለው ሲሆን፣ የጋራ ጉዳዮችን በጋራ ነው የሚሳተፉት።

እንደ አቶ አምሩላህ ማብራሪያ፤ በኦገቴ ሴራ 
በሁሉም እርከን የሚቀርቡ ውሳኔ የሚሹ አጀንዳዎች 
ሲቀርቡ አጀንዳውን በአሉታዊ፣ በአዎንታዊ ወይም 
በመደገፍ፣በመቃወም ሀሳብ ይንሸራሸርበታል።  ይህም 
የሚከናወነው ‹‹ቆርቶ›› ተብለው በሚታወቁ በነገር 
አዋቂነታቸው በተመረጡ ሁለት ሰዎች አማካይነት ነው። 
ተቃራኒ ሀሳቦች በሁለቱ ቆርቶዎች በሚገባ ከተብራሩና 
ክርክር ከተካሄደበት በኋላ የውሳኔ ሃሣብ ለተሰብሳቢው 
ይቀርባል።  ሁለቱ ቆርቶዎች ሲከራከሩ የተሳሳተ 
አቅጣጫ ከተከተሉ ከተሰብሳቢዎች መካከል ‹‹ሎኩታ›› 
በማለት ዕድል ይጠይቅና ወደ ስህተት የገባውን ከስህተት 
እንዲመለስ ይደረጋል።  

ውሳኔ የመስጠቱ ሂደት ደግሞ‹‹ጉምጉማ›› ይባላል።  
በ‹‹ቆርቶዎች›› መካከል በተካሄዱት ተቃራኒ ሃሣቦች ላይ 
ስብሰባ በማካሄድ ድምፅ ይሰጥበታል።  ድምፅ አሰጣጡም 
እጅ በማውጣት ነው የሚከናወነው።  ሁሉም በየተራ 
ስለጉዳዩ በማብራራት የሚደግፉትን ሃሳብ ይሰጣሉ።  
ተሰብሳቢዎች በአብላጫ የደገፉት ሃሣብ በዲሞክራሲያዊ 
መንገድ እንዲፀድቅ ይደረጋል።  

የኦገቴ ሴራ ቅሬታዎች የሚስተናገድበትም ሥርዓት 
አለው።  በታችኛው የአስተዳደር እርከን የተወሰኑ 
ውሳኔዎች በቀጣዮቹ የእርከን ደረጃዎች ቅሬታ ማቅረብ 
እንደሚቻል አቶ አምሩላህ ይጠቁማሉ።  በኦገቴ የአሠራር 
ሥነ-ሥርዓት የኦገቴው ዋና አጀንዳ ከመጀመሩ በፊት 
ከየአቅጣጫው የመጡ ተሰብሳቢዎች መረጃ እንዲለዋወጡ 
ያስገድዳቸዋል፤ ያለመረጃ ልውውጥ በየትኛውም ደረጃ 
የሚካሄድ ኦገቴ ከሴራ ደንብ ውጭ ነው ይላሉ።  መረጃ 
የመለዋወጥ ሂደት ‹‹ዱዱቦ›› ተብሎ ይታወቃል፤ በዚህ 
የመረጃ ልውውጥ ሂደት /ዱዱቡ አቀሙ/ የጐሳ መሪዎች 
ወቅታዊ የአየርና የገበያ ሁኔታዎችን፣ ማህበራዊ፣ 
ፖለቲካዊ፣ ኢኮኖሚያዊ፣ የአካባቢ፣ የሀገር አቀፍና የዓለም 
አቀፍ ክስተቶችን ያያዘውን መረጃ ያቀርባል።

 አቶ አምሩላህ እንዳሉት፤ ሀላባዎች ባሕልና ወግ 
ከትውልድ ወደ ትውልድ እንዲተላለፍ ከሚያደርጉባቸው 
ዘዴዎች አንዱ የሀላባ ታዳጊዎች ወደ ወጣትነት 
በሚያደርጉት ሽግግር በየዓመቱ የስድስት ወር ልምምድና 
የሥልጠና ጊዜ እንዲኖራቸው ይደረጋል።  

ሥልጠናውም የ‹‹ነቀታ ሴራ›› በሚባለው ተቋም 
ይሰጣል።  ሥልጠናውም የሚሰጠው ከተገረዙ በኋላ 
ባለው ስድስት ወራት ጊዜ ውስጥ ነው።  የተገረዙት 
ልጆችም የአደረጃጀት አይነቶች፣ የሥልጣን ክፍፍሎችን፣ 
የዜጎች የሥራ ድርሻዎችን፣ ባህላዊ ክዋኔዎችን፣ ሥነ 
ጥበቦችን፣ የብሔረሰቡን ሕገ ሥርዓቶችን፣ የማዕረግ 
ስሞችን፣ የጀግና መፍጠሪያ መንገዶችን ባጠቃላይ 
የሀላባ ማኅበረሰብ ሥርዓት እንዴት እንደሚሠራ 
በመጀመሪያ ሦስት ወር በንድፈ ሀሳብ፣ በቀሪው ሦስት 
ወራት ደግሞ በተግባር በጫወታና በሚያዝናና ሁኔታ 
እንዲሰለጥኑና እንዲለማመዱ የሚደረግበት ተቋም 
እንደሆነ አስረድተዋል።  ጥንታዊ ሀላቦች ከትውልድ ወደ 
ትውልድ እንዲተላለፍ ብለው ታዳጊዎች እንዲማሩበት 
ያስቀመጡት የሴራ ማሰልጠኛ ተቋም  በአሁኑ ትውልድ 
ላይም መድረሱን ይገልጻሉ። 

እንደ አቶ አምሩላህ ማብራሪያ፤ በሀላባ የዘመን 
መቁጠሪያ ቀመር መሠረት "ኢብጂ" ተብለው የሚታወቁ 
ያልተገረዙ ሕፃናት  'መሰሮ"(ሐምሌ) ወር መጀመሪያ 
ቀኖች ይገረዛሉ። የሀላባ ልጆች ከተገረዙበት ቀን ጀምሮ 
ለሁለት ወራት ከቤት ሳይወጡ እየተመገቡ ‹‹ገዳሞጂ›› 
ተብለው ከሚታወቁ በቅርብ ዓመታት የተገረዙ ልጆች 
ከቤተሰቦቻቸው የንድፈ ሀሳብ ትምህርት እየወሰዱ 
ይቆያሉ። "ኢዳራ"( መስከረም) እና "መሼታ"(ጥቅምት) 
በአካባቢው በሚገኙ ትላልቅ ዛፎች( ነቀታ) ስር የንድፈ 
ሀሳብ ትምህርት በሚሰጥበት ክፍል ውስጥ የተማሩትን፣ 
በአጠቃላይ የኅብረተሰቡን የአኗኗር ብሂል ትውፍታዊ 
አስተዳደር መዋቅር፣ የፆታ ልዩነት መሠረት ያደረጉ 
ሚናዎችንና የሥራ ድርሻዎችን፣ ባሕላዊ እሴቶችን 
ደንቦችንንና ሕጎችን ወዘተ በጨዋታ መልክ መተግበር 
ይጀምራሉ። ከ‹‹ነቀታ›› ቀጥሎ ባሉት ሁለት ወራት 
ከ‹‹አንቶጎታ››  እስከ ‹‹መንገሳ››አጋማሽ ከአንድ ቤት 
ወደ ሌላ ቤት እየተንቀሳቀሱ "ሀዌሻ" ድግስ እየተመገቡ 
ሁለተኛውን የተግባር ልምምድ ይወስዳሉ።

ለስድስት ወራት የተከናወነው ሥርዓት ለተሳታፊ 
ልጆች በእድሜ ዘመናቸው በፍፁም ከማይረሷቸው 
መልካም አጋጣሚዎች ትዝታዎችና አይረሴ የሕይወት 

ገጠመኞች መካከል አንዱና ዋነኛው በመሆኑ የተገረዙ 
ልጆች ይህ የደስታና የክብር የስድስት ወር ጊዜ እንዲሁም 
የልጅነት ጊዜ እንዲያልቅባቸው አይፈልጉም የሚሉት አቶ 
አምሩላህ፣ ለዚህም ምክንያቱ ስድስት ወራትን የፈጀውን 
አስደሳች የግርዘት ክዋኔን ጨርሰው ወደ ወጣትነት ደረጃ 
ኃላፊነትን ወደ መቀበል የሚሸጋገሩበት የሽግግር ወር 
በመሆኑ ነው ይላሉ። 

የሀላባ ሴራ የሴራው አካል የሆነውን ማኅበረሰብ 
የኢኮኖሚ ችግሮች ለመፍታት ከፈጠራቸው ተቋማት አንዱ 
‹‹ሚሻላ›› ተብሎ የሚታወቀው የተቸገሩትን የመርዳትና 
የመደገፍ ሥርዓት ነው። በ‹‹ሚሻላ›› ሥርዓት ከሕዝቡ 
መካከል  ግለሰብም ቡድንም ከአቅም በላይ በሆነ ችግር 
በሰው ሠራሽም ሆነ በተፈጥሮ ምክንያት ከገባበት አደጋም 
ሆነ ሌላ ችግር እንዲወጣ የሚደረግበት የመረዳዳት ‹‹ሴራ›› 
የፈጠረው የአደጋ ጊዜ  ደራሽ ተቋም ነው። 

ሚሻላ ከጎሳ በታች ባሉ የኦገቴ እርከኖች ደረጃ የሚገኝ 
ሲሆን፣ እንደ ችግሩ ስፋትና ጥልቀት የድጋፍ አድማሱ 
ሊሰፋና ሊጠብ ይችላል። የሀላባ ‹‹ሴራ›› የ‹‹ሚሻላ›› እርዳታ 
መጠቀም ይችላሉ ብሎ የለያቸው ሰዎች ከፍተኛ ጤና 
ማጣት ውስጥ የገቡ፣ ከፍተኛ ድህነት ውስጥ የተዘፈቁ፣  
ቤት ንብረታቸውን በቃጠሎ ያጡ፣ በከፍተኛ ዕዳ የተዘፈቁ 
ሰዎች ናቸው። 

በጤና መታወክ መሥራት ላልቻሉ የእርሻ ሥራቸውን 
ከማረስ እስከ መሰብሰብና መውቃት የሚደርስ እርዳታ 
ይደረግላቸዋል። መኖሪያ ቤት መሥራት ላልቻሉም ቤት 
ተሠርቶ ይሰጣቸዋል። ከአቅማቸው በላይ በሆነ ዕዳ 
ውስጥ የገቡ ግለሰቦች ዕዳቸውን የሚከፍሉበትና ሀብት 
በመሰብሰብ ከዕዳ የሚወጡበት ሁኔታ ይፈጠርላቸዋል። 
በቃጠሎ ሀብታቸውን ላጡ ሰዎችም ከአባላት ገንዘብ 
ተሰብስቦ ሀብታቸው እንዲተካላቸው ይደረጋል። 

አንድ ለችግር ወይም ለአደጋ የተጋለጠ የማኅበረሰቡ 
አባል ችግሩ ወይም አደጋው እንደደረሰበት ወይም 
እንደተከሰተ ራሱ ለኦገቴ መሪዎች በማሳወቅ ሚሻላ 
እንዲቆረጥለት በመጠየቅ የድጋፍ ተጠቃሚ ይሆናል 
ወይም ደግሞ የኦገቴ መሪዎች ራሳቸው ችግሩን 
ተመልክተው ድጋፍ እንዲደረግለት ያደርጋሉ የሚሉት አቶ 
አምሩላህ፤ የድጋፍ ጥያቄው ከግለሰቡም ይምጣ ከ‹‹ኦገቴ›› 
መሪዎችም ይነሳ የድጋፍ ጥያቄ የቀረበለት የ‹‹ኦገቴ›› ሸንጎ 
ቁጭ ብሎ ተወያይቶ፣ ተከራክሮ በድምፅ ብልጫ ከፀደቀ 
ብቻ ነው የድጋፍ ጥያቄው ፀድቆ የሚተገበረው። ይሁን 
እንጂ ይህ  የሀላባ ሕዝብ የአደጋ ጊዜ ተቋም (ሚሻላ) 
በተለያየ ምክንያት እየተሸረሸረ ነው።  ሥርዓቱን 
ወደነበረበት ለመመለስ ጥረት እየተደረገ እንደሆነ ነው አቶ 
አምሩላህ የገለጹልን። 

የሀላባ አባቶች ከጥንት ዘመን ጀምሮ የእርሻ ወቅቶችን 
ለመለየት፣ እንጨት የሚቆረጥባቸውን ጊዜን ለመወሰን፣ 
ሕፃናትን ወደ ወጣትነት ዘመናቸው ሠልጥነው፣ ተምረው 
እንዲሻገሩ ለማስቻል የራሳቸውን የቀን መቁጠሪያ ቀመር 
ፈጥረው አሁን ካለንበት ዘመን ማሻገር መቻላቸውን 
የሚጠቁሙት አቶ አምሩላህ፤ የሀላባ ዘመን አቆጣጠር 
መነሻው ጨረቃ በመሬት ዙሪያ በምታደርገው እንቀስቃሴ 
የተከተለ የዘመን አቆጣጠር መሆኑ ‹‹አገና››(ወር) የሚለው 
መጠሪያ ‹‹አገንቹ››(ጨረቃ) ከሚለው መጠሪያ ጋር 
መመሳሰሉ ማሳያ ነው ይላሉ።

የሀላባ ዘመን አቆጣጠር ያለፉ ዘመናት ለመቁጠር 
የሚጠቀመው በአንዳንድ ታሪካዊ ወይም ማኅበራዊ 
ክስተቶች በመጠቀም ሲሆን ለምሳሌ ሽብር የተከሰተበት 
ዓመት፤ የጦርነት ዓመት፣ ትላልቅ ሰዎች የሞቱበት 
ዓመት፤ የወረራን ዘመን ወዘተ በመጠቀም ነው የሩቅ 
ዘመን የሚቆጠረው። በሀላባ የሴራ ካላንደር መሠረት 
በመጨረሻው ወር ‹‹መንገሳ›› ነው። መንገሳ ዘመን 
መለወጫ ነው።

እንደ አቶ አምሩላህ ማብራሪያ፤ በ"መንገሳ" የሀላባ 
ምድር ሀብታም ነው። እህል ጎተራ የሞላበት፣ ማሳው 
ወርቃማ ቀለም የሚለብስበት፣ የሀላባ ከብቶች ያለ ጥበቃ 
የፈለጉበት ማሳ ገብተው የሚበሉበት፣ ማር ተቆርጦ 
እንጥብጣቢው ከቤት እስከ ገበያ የሚደርስበት፣ ትዳር 
የሌላቸው ወጣቶች ለሰርጋቸው ቀጠሮ የሚይዙበት፣ 
የሀላባ ዘመን አቆጣጠር አሮጌው ዘመን አብቅቶ አዲስ 
ዘመን የሚመጣበት ወር ነው መንገሳ። ‹‹መንገሳ›› እያበቃ 
ለ‹‹ወቶተ›› ወር ለመልቀቅ ሲዘጋጅ በሀላባ ሁሉም ከሰው 
እስከ እንስሳ! ከከተማ እስከ ገጠር! ሁሉም ደስተኛ  ሲሆኑ 
መንገሳን የሚረግሙ፣ በመንገሳ መምጣት የሚማረሩ  
አንድ የሀላባ ማኅበረሰብ አካላት ግን አሉ።  እነሱም 
ከሕፃንነት ወደ አዋቂነት የሚሸጋገሩ የነቀታው ሠልጣኞች 
ናቸው።

‹‹ሴራ››ግለሰቦች 
ከግለሰቦች፣ 
ከቤተሰባቸው፣ 
ከጎረቤታቸው፣ 
ከዘመዶቻቸው፣ 
ከአማቾቻቸው፣ 
ከጎሳዎቻቸው፣ 
ቤተሰቦች ከቤተሰቦች፣ 
ጎሳዎች ከጎሳዎች፣ 
ጎሳዎች ከአጠቃላይ 
የሀላባ ማኅበረሰብ ጋር 
ሊኖራቸው የሚገባው 
ግንኙነት እንዴት መሆን 
እንዳለበት የሚደነግግ 
የግንኙነት መመሪያ ነው

ወጣቶች  
ማህበራዊ 

ክብረአብ በላቸው

ወጣት አሸናፊ ሚልኬሳ ይባላል። ትውልዱም ሆነ 
እድገቱ ከአዳማ ከተማ ወጣ ብላ በምትገኘው ከቆቀ እና 
መቂ መሐል በምትገኘው እና በተለይ በሽንኩርት እና 
በቲማቲም ምርት በስፋት በምትታወቀው ቦቴ ወይም 
በሌላ መጠሪያዋ ዓለም ጤና በምትባል የገጠር ከተማ 
ነው። 

አሸናፊ ከ1ኛ እስከ 8ኛ ክፍል ባለው ቆይታ 
በትምህርታቸው ጎበዝ ከሚባሉ ወይም የደረጃ ተማሪዎች 
ከሚባሉት መካከል አልነበረም። ከትምህርት ይልቅ 
ውጤታማ እሆናለሁ ብሎ ያስብ የነበረው በስፖርት 
በተለይ በእግር ኳስ መስክ ነበር። ነገር ግን የሕይወቱ 
አቅጣጫ የተቀየረበትን አጋጣሚ ወጣት አሸናፊ ወደኋላ 
ተመልሶ ሲያስታውስ፤ የ7ኛ ክፍል ተማሪ በነበረበት ወቅት 
በእንግሊዝኛ ቋንቋ ትምህርት ጥሩ ክህሎት ስለነበረው 
የእንግሊዘኛ መምህሩ ኮድ ኢትዮጵያ የተባለ ግብረሰናይ 
ድርጅት በአካባቢያቸው ቤተመጽሐፍት አስገንብቶ 
የመክፈቻ ፕሮግራም ስለነበረው በዚህ ዝግጅት ላይ 
ተሳታፊ እንዲሆን እሱን ይልኩታል።  በዚህ ዝግጅት ላይ 
እንግሊዝኛ ቋንቋ ማንበብ ከዛ ውስጥ ያነበቡትን በቃል 
የማናገር ውድድር ነበረው። በዚህ ውድድር ጥሩ ውጤት 
አገኛለሁ የሚል ግምት እንዳልነበረው የሚናገረው ወጣት 
አሸናፊ፤ በውድድሩ ከ10ኛ ክፍል ተማሪ ጋር ተወዳድሮ 9 
ነጥብ 5 በማምጣት እኩል ነጥብ ማስመዝገብ ቻለ። 

ይህ አጋጣሚ ለካ እኔም በትምህርት ጥሩ ውጤት 
ማምጣት እችላለሁ ብሎ እራሱን በማሳመን ጠንክሮ 
መሥራት እንዲጀምር መነሻ እንደሆነው ይገልፃል። የ9ኛ 
ክፍል ትምህርቱን ሲጀምር በወቅቱ ሀሮማያ ዩኒቨርስቲ 
ትምህርቱን የሚከታተለውን ታላቅ ወንድሙን አንድ ነገር 
ቃል እንዲገባለት ይጠይቀዋል። ‹‹ጥሩ የእንግሊዝኛ ችሎታ 
አለህ። ስለዚህ ቢያንስ ዘንድሮ ከ5ኛ እስከ 10ኛ ደረጃ ይዘህ 
ማጠናቀቅ አለብህ። ይህ ካደረክ ደግሞ ሽልማት ይኖርሃል›› 
ይለዋል። እሱም በምላሹ 1ኛ ወጥቶ እንደሚጠብቀው 
ነግሮት ቃሉንም በመጠበቅ ከክፍል 1ኛ ከአጠቃላይ 9ኛ 
ክፍል 2ኛ ደረጃ ይዞ እንዳጠናቀቀ እንዲሁም 10ኛ ክፍል 
ከፍተኛ ውጤት በማስመዝገብ እንደጨረሰ ወጣት አሸናፊ 
ይናገራል።

ወጣት አሸናፊ በተወለደበት አካባቢ ፕሪፓራቶር 
ማለትም የ11ኛ እና 12ኛ ትምህርት ቤት አልነበረም። 
ስለዚህ ሁለት   አማራጮች ብቻ ነበሩት። ትምህርቱን 
ማቋረጥ አልያም ራቅ ያለ አካባቢ በመሄድ ቤት ተከራይቶ 
ትምህርቱን መቀጠል ። ሁለተኛውን አማራጭ በመምረጥ 
የአምስት ልጆች አባት እና የመንግሥት ሠራተኛ ከሆነው 
ወላጅ አባቱ ጋር በመነጋገር የነበራቸውን መሬት እርካሽ 
በሆነ ዋጋ 25 ሺህ ብር እንዲሸጥ በማድረግ ቢሾፍቱ ከተማ 
በመምጣት የ11ኛ እና 12ኛ ክፍል ትምህርቱን እንደቀጠለ 
ይገልፃል። 

ከቤተሰብ በመለየቱ ብዙ ከባድ ፈተናዎችን 
ቢያሳልፍም ቀጣይ ሕይወቱን ያማረ የሚያደርግ አጋጣሚ 
አገኘ። በ16 ዓመቱ በ 2005 ዓ.ም በ12ኛ ክፍል ሀገር 
አቀፍ ፈተና ከ 400 በላይ ውጤት በማምጣት የከፍተኛ 
ትምህርት ለመከታተል የሚያስችል ነጥብ አገኘ። በዚህም 
ደብረ ታቦር ዩኒቨርሲቲን ተቀላቀለ።   

ወጣት አሸናፊ፤ የተፈጥሮ ትምህርት ጥሩ መረዳት 
ስለነበረው ሁለት ትምህርት ማለትም ባዮሎጂ እና 
ፊዚክስ መማር ፍላጎቱ አደረበት። በመጨረሻም የባዮሎጂ 
ትምህርት ክፍልን ተቀላቀለ።

 በትምህርት ዘርፉ በመጀመሪያ ዓመት ከወሰዳቸው 14 
ኮርሶች 13 A+ እና 1 A አመጣ። ሆኖም አሸናፊ አንድ ከባድ 
ነገር አጋጠመው።  አሸናፊ በስምጥ ሸለቆ አከባቢ ተወልዶ 
እንደማደጉ የደብረ ታቦር እና አካባቢውን ብርድ እና የአየር 
ሁኔታ መቋቋም ባለመቻሉ ትምህርቱን በማቋረጥ አዲስ 
አበባ ወደሚገኘው ታላቅ ወንድሙ ጋር ተመለሰ። 

ዩኒቨርሲቲ ቀይሮ ትምህርቱን መቀጠል እንዲችል 
ታላቅ ወንድሙ ባደረገው ጥረትም ጅማ ዩኒቨርሲቲን 
ተቀላቅሎ የሁለተኛ ዓመት ትምህርቱን ቀጠለ። 
በመጨረሻም 4 ነጥብ ወይም 28 A+ በማምጣት 2009 
ዓ.ም ላይ በአፕላይድ ባዮሎጂ  በከፍተኛ ማዕረግ ከጅማ 
ዩኒቨርስቲ መመረቁን ይገልፃል። 

2009 ዓ.ም ክረምት ላይ ጅማ ዩኒቨርሲቲ የባዮሎጂ 
ትምህርት ክፍል በሰው ኃይል ሙሉ ስለነበረ ሥራ ፍለጋ 
አዲስ አበባ እንደመጣ ይናገራል። ባዮሎጂ እንደመማሩ 
በወቅቱ ያለኝ ዕድል ሁለት ነበረ የሚለው ወጣት አሸናፊ፤ 

መምህር መሆን አልያም የምርምር ተቋም መቀላቀል።
  የምርምር ተቋማት ሄዶ ደጅ ቢጠናም ከአራት 

ዓመት በላይ የሥራ ልምድ ስለሚጠይቁ በዛ ሳይሳካለት 
ቀረ። ሁለተኛ አማራጭ ብሎ የያዘው መምህርነት ስለነበረ 
እሱንም ሞከረ። በወቅቱ ለመምህርነት ያመለከተበት 
ትምህርት ቤት ሁለት ዓመት የሥራ ልምድ ይፈልግ ስለነበረ 
ይህም ሳይሳካለት ቀረ። 

ወጣት አሸናፊ እንደሚናገረው፤ ይህ ሳይሳካ ሲቀር 
አጠገቡ ወደሚገኘው አዳማ ሳይንስ እና ቴክኖሎጂ 
በማቅናት የቅጥር ጥያቄ ቢያቀርብም በሁለተኛ ዲግሪ 
ካልሆን ሊቀጥሩት እንደማይችሉ ገለፁለት። 

ይህ አለመሳካቱን ሲያውቅ የሁለተኛ ዲግሪ ትምህርት 
ዕድል እንዲሰጡት ጠየቀ። ሆኖም በዩኒቨርሲቲው 
ስላልተማረ ይህም እንደማይሆን ተነገረው። በዚህ ሁሉ 
ውጣ ውረድ ውስጥ ወጣት አሸናፊ ተስፋ አልቆረጠም።  
ወደ ዩኒቨርሲቲው ምርምር ዲን ኃላፊ ጋር በመሄድ 
ጥያቄውን ዳግም አቀረበ። ኃላፊውም ከአንድ ወር 
በኋላ ተመልሶ እንዲመጣ በማድረግ ፈተና እንዲቀመጥ 
አደረገው። የብሩህ አዕምሮ ባለቤት የሆነው አሸናፊም 
ፈተናውን በጥሩ ውጤት አለፈ። ዩኒቨርሲቲውም 
የመጀመሪያውን ሴሚስተር ያለክፍያ አስተማረው። በዚህ 
የተበረታታው ወጣትም ሁሉንም የትምህርት አይነት 
A+ አመጣ። ይህን ውጤት የተመለከተው የአዳማ 
ዩኒቨርሲቲም ለወጣት አሸናፊ ነፃ ስኮላር ሺፕ ሰጠው። 
ውለታውን ያልረሳው ወጣትም  በሁሉም የትምህርት 
አይነት A+ በማምጣት ትምህርቱን አጠናቀቀ። 

የሁለተኛ ዲግሪ የመመረቂያ ጥናታዊ ጽሑፍ ትልቅ 
ትኩረት አግኝቶ እንደነበረ የሚናገረው ወጣት አሸናፊ፤ 
ለምርምሩ መነሻ የሆነውን ጉዳይ ደግሞ ወላጅ አባቱ 
የሚያረቧቸው ዶሮዎች በገፍ ማለቅ ነበር። ወላጅ 

አባቱ ካሏቸው ዶሮዎች ውስጥ 200 ያህሉ በድንገት 
አለቁ። ለዶሮዎቹ በድንገት ማለቅ ደግሞ ዶሮ ፈንግል 
የሚባል ቫይረስ እንደሆነ እንዳረጋገጠ። ናሙናውንም 
ጀርመን ድረስ በመላክ አረጋገጠ። ይህንንም ለሁለተኛ 
ዲግሪ ጥናታዊ ጽሑፍ እንደ መነሻ ተጠቀመበት። ይህ 
የምርምር ሥራው በዓለም አቀፍ የምርምር መጽሔቶች 
ላይ እንደታተመ ወጣት አሸናፊ ይናገራል። ሰው ለምን 
ያረጃል? በሚል ምርምር እየሠራ እንደሆነ የሚናገረው 
ወጣት አሸናፊ ባደጉት ሀገራት ሰው ለምን ያረጃል ? በሚል 
የተሠሩ ምርምሮች ያተኮሩት ሥጋው ላይ ብቻ ነው። እሱ 
ግን ከሦስት አቅጣጫ በማየት ሰው ስጋ፣ ነፍስ እና መንፈስ 
ያለው እንደመሆኑ በማርጀቱ ሂደት ነፍስ እና መንፈስም 
አበርክቶ አላቸው ብሎ በመነሳት እርሱን ለማረጋገጥ 
ጥናታዊ ጽሑፍ እየሠራ እንደሆነ ገልጿል።

በአሁኑ ወቅት ደግሞ ተላላፊ በሆኑ በሽታዎች 
(infectious disease) ላይ ከእንስሳት ወደ ሰው 
በሚተላለፉ በሽታዎች ላይ ከበግ፣ ከፍየል፣ ከከብት እና 
ከግመል ናሙና በመውሰድ ከእነርሱ ወደ ሰው በሚተላለፍ 
በሽታ ዙሪያ የምርምር ሥራዎችን እየሠራ እንደሆነ 
ተናግሯል።

ከዚህ ባሻገር በኮቪድ 19 የመጀመሪያ ዓመት 
የዶክትሬት ተማሪ በነበረበት ወቅት የኮምፒውተር 
ሲሙሌሽን በመጠቀም ከአማካሪ መምህሩ ጋር በጋራ 
በመሆን በሠራው የምርምር ሥራ ከጤና ሚኒስቴር 
ሰርቲፊኬት እንደተሰጠው እና የምርምር ሥራውም 
ለሕትመት እንደበቃ እና ሌሎች ከአስር በላይ የምርምር 
ሥራዎች ስለመሥራቱ ወጣት አሸናፊ ይናገራል።

2011ዓ.ም የሁለተኛ ዲግሪ ትምህርቱን በማጠናቀቅ 
አሁን በመምህርነት እያገለገለ በሚገኘው አዳማ ሳይንስ 
እና ቴክኖሎጂ ዩኒቨርስቲ የዶክትሬት ዲግሪ ትምህርቱን 
በመቀጠል ዘንድሮ አራተኛ ዓመት የዶክትሬት ተማሪ 
እንደሆነ እና የዶክትሬት ዲግሪ ትምህርቱን በማገባደድ ላይ 
እንዳለ ይናገራል። 

ጊዜ በሦስት ይከፈላል ያለፈ፣ የአሁን እና የሚመጣ 
የሚለው ወጣት አሸናፊ ‹‹የተሰጠን ጊዜ ውስን ነው፤ 
በወጣትነት ጊዜ ቶሎ የሚያልፍ አይመስለንም፤ ሆኖም 
ካልተጠቀምንበት የኋላ ኋላ ጉዳቱ የከፋ ነው ።›› ይላል። 
ጊዜን መጠቀም ወሳኝ ነው የሚለው ወጣት አሸናፊ ብዙ 
ሰው ትኩረት የሚያደርገው ባለፈው ላይ እና ወደፊት 
ባለው ጊዜ ላይ ነው የሚለው ወጣት አሸናፊ ወጣቶች 
ዛሬ ላይ ትኩረት እንዲያደርጉ ይመክራል። ከፈጣሪ 
እርዳታ ቀጥሎ ለደረሰበት ስኬት ምክንያት ይህ ነው ብሎ 
እንደሚያምን ወጣት አሸናፊ ይነገራል።

ከዚህ ውጪ ወጣቱ ትውልድ ሰው አክባሪ፤ 
ፈጣሪውን የሚፈራና ለሀገሩና ለወገኑ ቅን አሳቢ መሆን 
እንደሚገባው ይመክራል። የሰው ልጅም በሕይወት ሲኖር 
የተለያዩ ችግሮች ሊያጋጥሙት ይችላሉ፤ ነገር ግን ለችግር 
ሳይንበረከክ ችግሩን አልፎ የሚሄድበትን ጥበብ መፈለግ 
እንዳለበት ወጣት አሸናፊ ይገልፃል።

ሕይወት ፈተና ሲኖራት ጥሩ ነው የሚለው ወጣት 
አሸናፊ እንቁላል ሰው ሲሰብረው እና በራሱ ጊዜ ከውስጥ 
ሰብሮ ሲወጣ የተለያየ እንደሆነው ሁሉ ሰው ሁሉ አሸናፊ 
የሚሆነው ችግሮችን በራስ አሸንፎ መውጣት ሲችል 
እንደሆነ ይናገራል። ወጣቶችም በጊዜያዊ ፈተና ሳይረቱ 
ከችግራቸው በላይ ሆነው መገኘት አለባቸው ይላል። 

‹‹እያንዳንዳችን የምናልፈው የሕይወት ፈተና 
የተለያየ ነው። ነገር ግን በምናልፍበት ፈተና ሁሉ ፈተናው 
እያጠናከረን ወደፊት እየገፋን እንሄዳለን። ብረት በእሳት 
እንደሚፈትን ሁሉ የሰው ልጅም በመከራና ችግር 
ይፈተናል። ስለሆነም በመከራና በችግር ምክንያት ከጉዟችን 
ወደኋላ ማለት አይገባም›› ሲል ምክሩን ይለግሳል።

ነገሮችን የምናይበት መነፅር ወሳኝ ነው የሚለው 
ወጣት አሸናፊ አሉታዊ የሆኑ ነገሮችን ችላ በማለት 
ጥሩ ጥሩ በሆኑ ነገሮች ላይ ብቻ ማተኮር እንደሚገባም 
ይገልጻል። እርሱ ባለፈባቸው የሕይወት ውጣ ውረዶችም 
ያጋጠሙትን ችግሮች ሳይሆን በሚኖሩት ተስፋዎች ላይ 
በማተኮሩ ለውጤት መብቃቱን ያስረዳል። 

እንደአሸናፊ እምነት በአጠቃላይ ጥበብ ከፈጣሪ 
የሚሰጥ ችሮታ ነው። በዓለም ላይ የተሠሩ አስደናቂ 
ፈጠራዎች ሁሉ የተወሰዱት ወይም የተኮረጁት ከተፈጥሮ 
ነው። ሳይንስ ማለት ደግሞ ተፈጥሮን መረዳት ነው። 

ወጣት አሸናፊ ለደረሰበት ስኬት ሁሉ በመጀመሪያ 
እግዚአብሔርን በመቀጠል አዳማ ሳይንስ እና ቴክኖሎጂ 
ዩኒቨርሲቲ ፣ የእንስሳት ጤና ኢንስቲትዩቱ እና ቤተሰቦቹን 
ያመሰግናል።   

 በ27 ዓመት የዶክትሬት ዲግሪ 

ሰው ለምን ያረጃል? በሚል 
ምርምር እየሠራ እንደሆነ 
የሚናገረው ወጣት አሸናፊ 
ባደጉት ሀገራት ሰው ለምን 
ያረጃል ? በሚል የተሠሩ 

ምርምሮች ያተኮሩት ሥጋው 
ላይ ብቻ ነው። እሱ ግን 

ከሦስት አቅጣጫ በማየት ሰው 
ስጋ፣ ነፍስ እና መንፈስ ያለው 
እንደመሆኑ በማርጀቱ ሂደት 
ነፍስ እና መንፈስም አበርክቶ 
አላቸው ብሎ በመነሳት እርሱን 

ለማረጋገጥ ጥናታዊ ጽሑፍ 
እየሠራ እንደሆነ ገልጿል

ወጣት አሸናፊ ሚልኬሳ

የምድር በረከት
የማዕድን ሃብትን ለኢንዱስትሪ ግብዓትነት የመጠቀም ጅማሮ

የማዕድን ግብዓቶችን ከሚጠቀሙ የማምረቻ 
ኢንዱስትሪዎች መካከል በግንባታው ዘርፍ 
እንደ ሲሚንቶ፣ ብሎኬትና ሌሎች ምርቶችን 

የሚያመርቱ ፋብሪካዎች ይጠቀሳሉ። የቀለምና 
የመስታወት እንዲሁም ለሕንፃ ማጠናቀቂያና ለቤት 
ውስጥ ቁሳቁስ የሚውሉ ምርቶችን የሚያመርቱ 
ፋብሪካዎችም እንዲሁ የማዕድን ግብዓቶችን 
ይጠቀማሉ። እነዚህ አምራች ኢንዱስትሪዎችም 
በአካባቢያቸው ከሚገኝ የማዕድን ሀብት ግብዓቶችን 
እንዲጠቀሙ ይበረታታሉ። ይህም የአካባቢውን 
የማዕድን ሀብት መጠቀም ግብዓቱን ከውጭ አጓጉዞ 
ለማምጣት የሚወስደውን ጊዜ ለመቆጠብ፣ ለግዥ 
የሚወጣውን የውጭ ምንዛሪ ለማስቀረትና የሀገርንም 
ሀብት በአግባቡ ለመጠቀም በማስቻል ዘርፈ ብዙ 
ጠቀሜታዎች የሚያስገኝ ስለመሆኑ የዘርፉ ባለሙያዎች 
ይናገራሉ። በተለይም ኢትዮጵያ አሁን ላይ በገጠማት 
የውጭ ምንዛሪ እጥረት አምራች ኢንዱስትሪዎች 
ግብዓቶችን ከውጭ ለማስመጣት የሚገጥማቸውን 
ችግር ለመቅረፍ የሀገር ውስጥ የማዕድን ግብዓት 
መጠቀም አማራጭ ነው። በሌላ በኩልም እንደሀገር 
ሥራ ላይ በዋለው የሀገር በቀል የኢኮኖሚ ማሻሻያ 
የማዕድን ዘርፉ በምጣኔ ሀብት እድገት እንዲኖረው 
ያደርጋል። በወርቅ፣ በከበሩ የጌጣጌጥ እንዲሁም 
የተፈጥሮ ጋዝና ነዳጅ ብቻ ሳይሆን፣ ለአምራች 
ኢንዱስትሪው በግብዓትነት የሚውለውን የማዕድን 
ሃብት ጥቅም ላይ ማዋል አበርክቶው ጉልህ ነው። 
የዘርፉ ባለሙያዎች እንደሚሉት፤ የማዕድን 
ግብዓቶችን ለሀገር ውስጥ አምራች ኢንዱስትሪዎች 
ከማቅረብ በተጨማሪ እሴት የተጨመረበት ግብዓት 
ለውጭ ገበያ በማቅረብ የውጭ ምንዛሪ ማግኘት 
የሚቻልበት እድል አለ። በዚህም ኢንቨስትመንትን 
መሳብ ይቻላል። አምራች ኢንዱስትሪዎች የማዕድን 
ግብዓት የመጠቀም ተሞክሮ ምን እንደሚመስልና 
በዚህ ረገድ ዘርፉን የሚመራው የማዕድን ሚኒስቴር 
እያከናወነ ስላለው ተግባር ተመልክተናል። ከዘርፉ 
ባለሙያም እንዲሁ ጠቃሚ ሃሳቦችን ተጋርተናል።

የማዕድን ዘርፉ በሰለጠነ የሰው ኃይል 
እና በቴክኖሎጂ እንዲመራ በአቅም ግንባታ 
ከዩኒቨርስቲዎች ጋር የጋራ ስምምነት በማድረግ እየሠራ 
ስለመሆኑ  በማዕድን ሚኒስቴር የማዕድን ኢንዱስትሪ 
ልማት ኢንስቲትዩት ዋና ዳይሬክተር ዶክተር ጉታ 
ለገሠ ያስረዳሉ።  

እንዲህ ያለው የጋራ ግንኙነት የማዕድን ግብዓት 
ከሚጠቀሙ አምራች ኢንዱስትሪዎች ጋርም 
ተጠናክሮ የሀገር ውስጥ የማዕድን ግብዓት ጥቅም 
ላይ የሚውሉበትን ምቹ ሁኔታ ከመፍጠር አኳያ ምን 
እየተከናወነ ስለመሆኑ የጠየቅናቸው ዶክተር ጉታ፤ 
ጥያቄው ተገቢነት እንዳለው በመጥቀስ ሚኒስቴር 
መሥሪያ ቤቱ በዚህ ረገድ እየሠራ መሆኑን ገልጸዋል። 
እሳቸው እንዳሉት፤ የማዕድን ግብዓት ተጠቃሚ የሆኑ 
የአምራች ኢንዱስትሪዎች የግብዓት አጠቃቀም፣ 
አቅማቸውና አስተዳደራዊ ሁኔታዎች እንዲሁም 
የግብዓት አቅርቦት ሁኔታና ግብዓቱ ያለበት ደረጃ 
የዳሰሳ ጥናት ሥራ ተካሂዷል። በዳሰሳ ጥናቱ ግብዓት 
መቀየር ካስፈለገም ለመቀየር የሚያስችሉ ቅድመ 
ሁኔታዎች ከቴክኖሎጂ አጠቃቀም ጋር የተያያዘ 
ተግባርም በዳሰሳው ተካትቷል። ከሀገራዊ ወቅታዊ 
ሁኔታና የፋብሪካ መለዋወጫ ዕቃ ግዥ ለመፈጸም 
ከሚያስፈልግ የውጭ ምንዛሪ ግኝት ጋር በተያያዘ 
ችግር የገጠማቸውና በሌሎችም ምክንያቶች የአምራች 
ኢንዱስትሪዎች በሙሉ አቅም አለመንቀሳቀስ 
ክፍተቶች መኖራቸው በዳሰሳ ጥናቱ ተለይቷል። በዚህ 
የዳሰሳ ጥናት አዋሽ መልካሳ የሚገኘው የኬሚካል 
ኢንዱስትሪ፣ ታቦር ሴራሚክ፣ ሲሚንቶ ፋብሪካዎች 
መካተታቸውን የጠቆሙት ዶክተር ጉታ፤ በዳሰሳ ጥናቱ 
ከታዩት መካከል አምራች ኢንዱስትሪዎቹ የማዕድን 
ግብዓቱን ከየት እንደሚጠቀሙ፣ አቅራቢዎቻቸው 
እነማን እንደሆኑና አማራጮቻቸው ለአብነት 
ይጠቀሳሉ ብለዋል። አዋሽ መልካሳ የሚገኘው 
የኬሚካል ኢንዱስትሪ ካኦሊን የተባለውን የማዕድን 
ግብዓት እንደሚጠቀም ለአብነት አንስተዋል። 
በተመሳሳይ ሲሚንቶ ፋብሪካዎች ላይ የዳሰሳ ጥናት 
ሥራ መከናወኑን የጠቀሱት ዶክተር ጉታ፣ በተለይ 
ደግሞ የሲሚንቶ የማምረቻ ወጪ ምን ያህል እንደሆነና 

ለምለም መንግሥቱ የወጭ ምንጩን በተመለከተ የአዲስ አበባ ዩኒቨርሲቲ 
ጥናት እንዲያካሂድ መደረጉን አመልክተዋል። 

እንደሳቸው ገለጻ፤ የድንጋይ ከሰልን ጨምሮ 
ፋብሪካዎቹ የሚጠቀሟቸውን የተለያዩ የማዕድን 
ግብዓት ዓይነቶች፣ የአቅርቦት መጠንና እሴት 
የተጨመረበት መሆኑና አለመሆኑን እንዲሁም 
ግብዓቱን ለፋብሪካዎች የሚያቀርቡ በማኅበር 
ተደራጅተው የሚንቀሳቀሱ ወጣቶች ተጠቃሚነት፣ 
በአጠቃላይ ከአቅርቦቱ ጋር በተያያዘ ያሉትን 
ተግዳሮቶችና የመፍትሔ ሀሳቦችን ያካተተ በ12 
ሲሚንቶ ፋብሪካዎች ላይ የጥናት ሥራ በመከናወን 
ላይ ይገኛል ነው ያሉት። አሁን ባለው ሁኔታ የሲሚንቶ 
ፋብሪካዎች ከፍተኛው የማዕድን ግብዓት የድንጋይ 
ከሰል መሆኑን የጠቀሱት ዶክተር ጉታ፣ የጥናት 
ውጤቱን መሠረት በማድረግም ሥራውን በመቀጠል 
ኢንዱስትሪዎችና ማዕድን አምራቾች ከመንግሥት 
የሚፈልጉትን ድጋፍና ክትትል መሠረት በማድረግ፣ 
አምራቾችም ሆኑ ፋብሪካዎች ያሉባቸውን ክፍተቶች 
እንዲፈትሹ ምክረ ሀሳብ የመስጠት ሥራዎች 
እንደሚሠሩ ነው ያስረዱት።

 ወደፊት ሚኒስቴር መሥሪያ ቤቱ የራሱ 
ማሠልጠኛና የሙከራ ሥራ የሚሠራበት ወርክሾፕ 
ሲኖረው ወይንም ሲያቋቁም ደግሞ በራሱ በተለያዩ 
የማዕድን አይነቶች ላይ የሙከራ ሥራዎችን በመሥራት 
የትኛው ማዕድን ለየትኛው አምራች ኢንዱስትሪ 
ይውላል የሚል ደረጃ ላይ ሲደርስ በጥራትና በመጠን 
የተሻለ የግብዓት አቅርቦት ደረጃ ላይ ሊደረስ 
እንደሚችል ነው የገለጹት።

 በማኅበር ተደራጅተው በዘርፉ ላይ ለተሰማሩና 
ዘርፉን ለሚመሩ የክልል ባለሙያዎች በአጫጭር ጊዜ 
ሥልጠና የማብቃት ሥራ እየተሠራ መሆኑን የጠቀሱት 
ዶክተር ጉታ፤ በመወያያ መድረኮችም ከክልሎች ጋር 
ምክክር በማድረግ ከዩኒቨርሲቲዎች ጋር እንዲሁ 
እንደየትኩረት አቅጣጫቸው በጋራ የሚሠሩበትን 
ሁኔታ ምቹ ለማድረግ ጥረት እየተደረገ እንደሆነ 
አመልክተዋል። ለአብነትም በቤንሻንጉል ክልል ላይ 
ከድንጋይ ከሰል፣ ከወርቅና ከእምነበረድ ጋር በተያያዘ 
ከዩኒቨርሲቲዎች ጋር ሥራዎች መጀመራቸውን 
ጠቅሰው፣ በሌሎችም አካባቢዎችም በተመሳሳይ ይህ 
ሥራ እንደሚቀጥል ገልጸዋል። የዳሰሳ ጥናት ባካሄዱበት 
ወቅት አምራች ኢንዱስትሪዎች የሀገር ውስጥ የማዕድን 
ግብዓትን የመጠቀም ተሞክሯቸውን በተመለከተ 
ዶክተር ጉታ ላቀረብንላቸው ጥያቄ በሰጡት ምላሽ፤ 
አብዛኞቹ የሀገር ውስጥ ግብዓት የመጠቀም ተሞክሮ 
ያላቸው መሆናቸውን ተናግረዋል።

እሳቸው እንዳሉት፤ በተለይ ከውጭ ሀገር የሚገባ 
የድንጋይ ከሰል በመጠቀም ለረጅም ጊዜ ጥገኛ 
ሆኖ በመቆየት የሲሚንቶ አምራች ኢንዱስትሪው 
ይጠቀሳል። ድንጋይ ከሰል ጥቅም ላይ አለመዋሉ 
የሀገር ውስጥ ግብዓት መጥፎ ገጽታም እንዲኖረው 
አድርጎ ነበር። ከቅርብ ጊዜ ወዲህ በጥናት የተደገፈ 
እርምጃ ተወስዶ አሁን ላይ በሀገር ውስጥ ለምቶ 
የሚቀርበውን የድንጋይ ከሰል በግብዓትነት የመጠቀም 
ሁኔታ የተሻሻለበት ሁኔታ ተፈጥሯል።

 እንደ ድንጋይ ከሰሉ ሁሉ ጥሩ በሚባል ደረጃ 
ጥቅም ላይ እየዋሉ ያሉ ሌሎች ግብዓቶችም አሉ። 
እንደ ሰልፈር ያሉ የማዕድን አይነቶች ለምተው 
ጥቅም ላይ መዋል ባለመጀመራቸው ሳቢያ 
አምራቾች ከውጭ በግዥ የሚጠቀሙበት ሁኔታ 
ይታያል። ይህም ግብዓት በሀገር ውስጥ ግብዓት 
እንዲተካ የረጅም ጊዜ እቅድ ተይዞ እየተሠራ ሲሆን፣ 
በዘርፉ ለመሰማራት ፍቃድ ወስደው በእንቅስቃሴ 
ላይ የሚገኙና ድጋፍ እየተደረገላቸው የሚገኙ 
አልሚዎችም ስለመኖራቸው ተናግረዋል። ለማዕድን 
ልማቱ የሚውል የሥራ መሣሪያና በልማቱ አካባቢ 
የመሠረተ ልማት አለመሟላት፣ ግብዓቱን ወደተለያዩ 
አካባቢዎች ለገበያ ለማቅረብ ምቹ ሁኔታ አለመኖር 
አልሚዎችን ለማበረታታት እንዳላስቻለ በአንዳንድ 
ቦታ ስለሚነሳው ቅሬታም ላቀረብልናቸው ጥያቄ 
ዶክተር ጉታ በሰጡት ምላሽ፤ ‹‹ለሥራ የሚውል ማሽን 
አቅርቦት ከውጭ ምንዛሪ እጥረት ጋር የሚያያዝ ጉዳይ 
ነው። የነዳጅ ዋጋ እየጨመረ መምጣትም ሌላው 
ተግዳሮት ነው። ባደረግነው ዳሰሳም የአስተዳደር 
ችግር የሚያነሱም አሉ›› ሲሉ ጠቁመዋል። ‹‹ገበያ 
ከመፍጠር አኳያም ወደፊት ከመንግሥት ፕሮጀክቶች 
ጋር በማያያዝ የሀገር ውስጥ ባለሀብቶችን ማበረታታት 

በራስ አቅም በማምረት ግዥው ወደ ሀገር ውስጥ 
አምራቾች ትኩረት እንዲያደርግ ጥረቱ ይጠናከራል›› 
በማለት ምላሽ ሰጥተዋል። አቅርቦትን በተመለከተ 
መንግሥት በጀመረው አዲስ የማበረታቻ የትኩረት 
አቅጣጫ ማዕድኑን በጥሬው የሚያቀርቡም ሆነ 
እሴት ጨምረው የሚያቀርቡ እንደሚበረታቱም 
ገልጸዋል። በዚህ ረገድም አምራች ኢንዱስትሪዎችን 
ጨምሮ የዘርፉ ባለድርሻ አካላት በጋራ መሥራት 
ይጠበቅባቸዋል ብለዋል። የኢንዱስትሪ የማዕድን 
ግብዓቶችን ለሀገር ውስጥ አምራች ኢንዱስትሪዎች 
በማቅረብ ላይ ብቻ እንደማይሠራ ጠቅሰው፣ እሴት 
የተጨመረበት ግብዓት ለውጭ ገበያ ማቅረብ 
የሚቻልበት እድል መኖሩንም አስረድተዋል። ከዚህ 
ቀደም ሲሚንቶ ፋብሪካዎች ለሲሚንቶ ደረጃ ያልደረሰ 
ግብዓት ለውጭ ገበያ ያቀርቡ እንደነበርና መቀጠል 
እንዳልቻለ ዶክተር ጉታ አስታውሰዋል። 

ፋብሪካዎቹ ለገበያ የሚያውሉት እነርሱ 
ተጠቅመው የሚተርፋቸውን እንደሆነና በሽያጩ 
ገቢም የመለዋወጫ ወጪያቸውን ይችሉ እንደነበር 
ጠቁመዋል። ፋብሪካዎቹ ቀድሞ ያደርጉት እንደነበረው 
ለውጭ ገበያ እንዲያቀርቡ ግፊት እየተደረገ መሆኑን 
አመልክተዋል። ‹‹እሴት ጨምሮ ለገበያ የማቅረቡ 
ተግባር የሚበረታታ ቢሆንም ኢንቨስትመንቱ ግን 
ከባድ ነው። የትራንስፖርት ወጭው ላይ መንግሥት 

ማበረታቻ እንዲያክል እንደ አንድ ሀሳብ ተነስቶ 
በፖሊሲ አውጭዎች ደረጃ ውይይት ተካሂዶ ጉዳዩ 
እየታየ ነው። ይህም ወደፊት አንዱ የለውጥ ሂደት 
ይሆናል፤ እሴት ያልተጨመረበት ግብዓት  መሸጥ ግን 
አይቻልም›› ብለዋል። በወሎ ዩኒቨርስቲ የሥነምድር 
ትምህርት ክፍል መምህር ዶክተር ደሳለኝ ገዛኸኝ፣ 
በማዕድን ዘርፍ የማማከርና ከልማት ጋር በተያያዘ  
የአካባቢ ተጽዕኖ በሚያሳድሩ ላይ ጥናትና ምርምር 
በማካሄድ ይታወቃሉ። ዶክተር ደሳለኝ፤ ማዕድን 
ሲባል በግራም የሚለካ ወርቅና የከበሩ የጌጣጌጥ 
ማዕድናት ብቻ እንዳልሆኑ ይገልጻሉ። ድንጋይን 
ጨምሮ ምድር ውስጥ እምቅ የማዕድን ሀብት መኖሩን 
ጠቅሰው፣ ኢትዮጵያም በዚህ የታደለች መሆኗን 
ያስረዳሉ። የማዕድን ግብዓትን ለተለያዩ ቁሳቁስ ሥራ 
ጥቅም ላይ ማዋል ጥንትም የነበረ ነው። ሸክላ፣ ጡብ 
ከጥንት አንስቶ አባቶች ለግንባታ ይጠቀማሉ፤ ከጥንት 
ጀምሮ ጥቅም ላይ መዋል የጀመረን ግብዓት እያሳደጉ 
እንደመሄድ ከውጭ በግዥ ከውጭ ማምጣት ተገቢነቱ 
የሌለው መሆኑን ይገልጻሉ። የኢትዮጵያን የመሬት 
ክፍል ከሸፈነው የማዕድን አይነት 10 በመቶ የሚሆነው 
ለአምራች ኢንዱስትሪው ግብዓት የሚውል እንደሆነና 
ይህን ወደ ምርት መለወጥ ባለመቻሉ ከውጭ በግዥ 
የማዕድን ውጤት መግባቱ እንደሚያስቆጫቸው 
ይናገራሉ። አያይዘውም ገዝቶ መሸጥ እየተለመደ 
መምጣቱንም አስረድተዋል። 

የማዕድን ልማት አድካሚነቱ ለተወሰነ ጊዜ ነው። 
ያ ጊዜ ካለፈ በኃላ ግን ግለሰብንም ሀገርንም ተጠቃሚ 
ያደርጋል ያሉት ዶክተር ደሳለኝ፤ ዘርፉን የሚመራውም 
በተጠናከረ አሠራር አልሚውን ከመደገፍ ይልቅ 
ጫና የሚፈጥር ነገር ላይ ማተኮሩ ለክፍተቱ ሌላው 
ምክንያት እንደሆነም ጠቅሰዋል። ‹‹ባለሀብቱ ባንክ ሄዶ 
ዶላር አምጡ ብሎ ከሚያስጨንቅ ዶላር የሚያስገኝ 
ሥራ ይሥራ›› በማለት ሃሳባቸውን ገልጸዋል። 

ኢትዮጵያ ወደ ኢንዱስትሪ ትሸጋገር ሲባል 
የማዕድን ዘርፉም ታሳቢ ተደርጎ እንደሆነ የጠቆሙት 
ዶክተር ደሳለኝ፤ መንግሥትም ባለሀብቱን 
የሚያበረታታ እስከ ታችኛው መዋቅር የተዘረጋ 
አሠራር ሊኖረው እንደሚገባም ገልጸዋል። አሁን 
ላይ ባለው አሠራር በአማራ ክልል ላይ ያስተዋሉትን 
ክፍተት ለአብነት በመጥቀስ ሲያብራሩም፤ ደቡብ ወሎ 
ላይ አንድ ባለሀብት የማዕድን ፍለጋ (ኤክስፖሎሬሽን) 
ፍቃድ ለማውጣት ባሕርዳር ይሄዳል። በዚህም 500 
ኪሎ ሜትር መጓዝ ይጠበቅበታል። ጉዳዩም ቶሎ 
ሳይቀላጠፍለት ለቀናት ይቆያል ይላሉ። 

እዚህ ላይ ዩኒቨርስቲዎች ሊኖራቸው ስለሚችለው 
አበርክቶም ዶክተር ደሳለኝ እንደገለጹት፤ 
በዩኒቨርስቲዎች የምርምር ሥራዎች አልተቋረጡም። 
ችግሩ ምርምሮቹ አለመተግበራቸው ነው። ‹‹ምርምሩ 
ወደ ተግባር ካልተቀየረ የጋን ውስጥ መብራት 
ነው የሚሆነው። ለምርምር ሥራ ከፍተኛ ገንዘብ 
ይወጣል። ግን ይባክናል›› በማለት ዩኒቨርስቲዎችና 
ባለሀብቱ በጋራ መሥራት እንዳለበት አስገንዝበዋል። 
ባለሀብቱ ገንዘብ ይዞ ሲመጣ፣ ዩኒቨርስቲው ደግሞ 
የትና እንዴት እንደሚሠራ ሀሳብ ይሰጠዋል። እንዲህ 
ሲደጋገፉ ውጤት ላይ መድረስ ይቻላል ብለዋል። 
በአማራ ክልል ደቡብ ወሎ አካባቢ ስላለው የማዕድን 
ሀብትም ዶክተር ደሳለኝ ሲገልጹ፤ አባይ ሸለቆን ይዞ 
በበሽሮ ወንዝ በሚባለው ከደላንታ ጀምሮ ባለው 
አካባቢ ለሲሚንቶ ፋብሪካ ግብዓት ሊውሉ የሚችሉ 
የኖራ ድንጋይ፣ ጂብሰም፣ ለብርጭቆ ፋብሪካ የሚውል 
ግብዓት፣ ደሴ ዙሪያ ኩታ በር አምባሰል ውጫሌ 
በሚባሉ አካባቢዎች ደግሞ  የድንጋይ ከሰል፣ በሰሜን 
ወሎ ቦረና አካባቢ የብረት ማዕድን በስፋት እንደሚገኙ 
ጠቁመዋል። 

የብረት ማዕድኑን የአካባቢው አርሶአደር 
ለእርሻ መሣሪያ በባህላዊ መንገድ በመሥራት 
እንደሚጠቀምበት ጠቅሰው፣ በከበሩ የጌጣጌጥ 
ማዕድናት ደግሞ ወሎ ደላንታ ላይ የሚገኘው የወሎ 
ኦፓል እንደሚጠቀስ ይናገራሉ። ወረኢሉ ላይ መሬት 
ሰንጥቆ የወጣው የተፈጥሮ ነዳጅ ሀብትም የአካባቢው 
አርሶአደር ለኩራዝ መብራት እየተጠቀመበት 
እንደሚገኝ ይገልጻሉ። በአንድ አካባቢ ብቻ ካለው 
ሀብት ከብዙ በጥቂቱ መጥቀሳቸውን ተናግረው፣ ከ70 
እስከ 80 በመቶ የሚሆነው የኢትዮጵያ የማዕድን 
ሀብት ገና ያልተለየ እንደሆነ ነው  ዶክተር ደሳለኝ 
የተናገሩት። 

እንደሀገር ሥራ ላይ 
በዋለው የሀገር በቀል 
የኢኮኖሚ ማሻሻያ 

የማዕድን ዘርፉ በምጣኔ 
ሀብት እድገት እንዲኖረው 

ያደርጋል። በወርቅ፣ 
በከበሩ የጌጣጌጥ 

እንዲሁም የተፈጥሮ 
ጋዝና ነዳጅ ብቻ ሳይሆን፣ 
ለአምራች ኢንዱስትሪው 

በግብዓትነት የሚውለውን 
የማዕድን ሃብት ጥቅም 
ላይ ማዋል አበርክቶው 

ጉልህ ነው

ዓለም አቀፍ 

መዝናኛ

የብዕር ጠብታ  

 በትረ ሙሴ (መልከ ኢትዮጵ)

የሱዳን ጦር ከተቀናቃኙ ፈጥኖ ደራሽ ኃይሉ  
ጋር ባደረገው ውጊያ ለሳምንታት ከባድ ጦርነት 
ሲካሄድበት የቆየውንና በደቡባዊ ካርቱም በሚገኘው 
የጦር መሳሪያ ፋብሪካ  አካባቢ ከፍተኛ የእሳት አደጋ 
መከሰቱ ተነግሯል።

የሱዳን ግጭት በስምንተኛ ሳምንቱ ፈጥኖ ደራሽ 
ኃይሉ ማክሰኞ እለት ከፍተኛ ጥበቃ ያለውን ያርሙክ 
ወታደራዊ ሰፈርን ማጥቃቱን እማኞች ተናግረዋል። 
ፈጥኖ ደራሽ ኃይሉ ረቡዕ እለት በጦር መሳሪያዎች 
እና ጥይቶች የተሞላውን መጋዘን እንዲሁም ወደ 
ስፍራው የሚወስዱ በርካታ የመግቢያ መንገዶች 
በቁጥጥሩ እንዳደረገ የሚገልጽ ምስል አውጥቷል።

ጦሩ የፈጥኖ ደራሽ ኃይሉን ግስጋሴን ለመመከት 
የአየር ድብደባ ተጠቅሟል ሲሉ እማኞች አክለዋል። 

በሱዳን ትላልቅ ሶስት ከተሞች ካርቱም፣ ባህሪ እና 
ኦምዱርማን በሁለቱ ተዋጊዎች መካከል ለ12 ቀናት 
የነበረው የተኩስ አቁም ስምምነት ከተደጋጋሚ 
ጥሰቶች በኋላ በመጠናቀቁ ውጊያው በርትቷል።

ጠዋት ላይ የጀመረው የእሳት አደጋ ዕሮብ 
ጀንበር ከመጥለቋ በፊት በድንገት መጠኑ እየጨመረ 
ፍንዳታዎች መሰማታቸውን ነዋሪዎች ተናግረዋል። 
የቃጠሎው መንስኤ በነዳጅ እና በጋዝ መጋዘኖች ላይ 
በደረሰው የቦምብ ፍንዳታ መሆኑንም ገልጸዋል።

ህዝባዊ አመጽ ፕሬዚዳንት ኦማር አልበሽርን 
ከስልጣን ካስወገደ ከአራት ዓመታት በኋላ ሱዳን 
ወደ ሲቪል አገዛዝ የምታደርገው ሽግግር ዘግይቷል 
የሚል ተቃውሞ ሲነሣ መቆየቱን አል ዐይን ዘግቧል።

ለምን እንደሆነ አላውቅም አራት ሰዓት አለፍ ሲል 
ይደብተኛል።  ድብርቴን የምሸሸው የሆረር ፊልም 
በማየትና በደረቴ በመተኛት ነው።  የዛሬውም አራት ሰዐት 
እንደተለመደው ምርግ ነበር።  አብሮኝ ከሚኖረው ፍታወቅ 
ጋር አዋተን በገዛናት ፍራሽ ላይ በደረቴ ተኝቼ የረፋድ 
ድብረቴን አጎንብሼ አሳልፋለው።  በጣቴ መሬት እየጫርኩ 
የማላውቀውን ነገር ሜዳው ላይ እጽፋለው።  በዚህ መሀል 
ስሜን ከውጪ ሲጠራ ሰማሁት..ሮቤል? አንተ ሮቤል?

ነፍሴ ሳቀች..ጀምበር ፈንጥቃ ስፍራዋን ለረፋድ ስትለቅ 
ማንም የማያስቀኝ ሰው ነበርኩ።  ከሰዐት እስኪሆን ማለዳ 
በጉያው ውስጥ የሸሸገው የአራት ሰዐት አጋንት ከላዬ ላይ ጮሆ 
እስኪወጣ ድረስ ማንም የማያዝናናኝ ሰው ነበርኩ።  ለዘመናት 
የተላመድኩት ድባቴዬ የት እንደገባ ሳላውቀው በሄመን ድምጽ 
ነቃሁ። 

ከአልጋዬ ላይ እንዴት እንደተፈናጠርኩ አላውቅም ራሴን 
በሩ ላይ አገኘሁት።  እኔ ስወጣ እሷ ስትገባ ተጋጨን።  መቼም 
የማይደገም ግጭት።  አይኖቼን የት ላድርጋቸው? አፈርኳት።  
ፊት ለፊቴ በግንባሬ የተገጨ ግንባሯን እያሻሸች ቆማለች።  
አይኖቿ የእፍረት ዝናር ታጥቀው ያዩኛል።  ጡቶቿ በስስ የቤት 
ውስጥ ፒጃማ ተወድረው ደረቴ ላይ ተነጣጥረዋል።  ከንፈሯ 
ሩብ ያህሉ በጥርሶቿ በቄንጥ ተነክሶ ተደቅኖብኛል።  አይኖቼን 
የት ላድርጋቸው?

መደናበሬን አይታ ይሆን እንጃ ‹ቤት ማንም የለም ናና 
ተጫወት› ብላኝ ወደ ቤት ተመለሰች። 

ከበሩ ላይ አልተንቀሳቀስኩም።  ፊልም የሚመስለውን 
አጋጣሚ በአእምሮዬ እየመለስኩ ቆሜያለው።  ቆይቼ ሳስበው 
ከመጋጨትም በላይ የሆነ ነገር ያስተናገድን ይመስለኛል።  
ደረቴ ላይ አሁንም ድረስ የሚሰማኝ ደስ የሚል የውጋት ህመም 
አለ..በጡቶቿ የተወጋሁት።  ጉንጬ ላይ ጸጉሯ የገረፈኝ አንዳች 
የሚያክል ሰንበር አለ።  ራሴን በመስተዋት ሳየው ቀይ የከንፈር 
ቀለም ከንፈሬ ላይ ተለጉዶ ነበር።  ይሄ እንዴት ሆነ? ደስ የሚል 
የሚያሳፍር ሳቅ ሳኩኝ።  ሰው እንዴት በአንድ ጊዜ ደስ የሚልና 

የሚያሳፍር ሳቅ ይስቃል? ሄመንን አፈርኳት።  መንገድ ላይ 
ስንገናኝ ለመሳሳም የተቀጣጠርን እንጂ ለመጋጨት የተገናኘን 
አንመስልም ነበር። 

አንዳንድ ቀኖች አሉ..የሰው ልጅ አስቦና ተዘጋጅቶ 
የማይደግማቸው አንዳንድ አጋጣሚዎች አሉ እንዴት 
እንደመጡ፣ እንዴት እንደሆኑ ታስቦ የማይደረስባቸው።  
ከሄመን ጋር የተጋጨንበትን የዛሬውን ቀን ጻፍኩት።  መቼም 
እንዳይረሳኝ ስለምፈልግ። 

ተነስቼ ወደነሄመን ቤት ሄድኩ።  እንደ እኔ አራት ሰዐት 
ይደብራት ይሆን አላውቅም ብዙ ቀን ደብቶኝ በተኛሁበት 
የአራት ሰዐት ማግስት ላይ ጠርታኝ ቤት ሄጄ አውቃለው።  
እነሄመን ቤት ከተከራየሁ ስምንተኛ ወሬን ይዣለሁ።  በወር 
አንድ ጊዜ የሚመጣ ፍታወቅ የሚባል ጓደኛ ቢኖረኝም አብሮኝ 
እንዳለ አልቆጥረውም።  እሷም ይሄን ብቸኝነቴን ስለምታውቅ 
ነው መሰለኝ ቤተሰቦቿ ወጣ ሲሉ መጥህ ተጫወት ብቻዬን ነኝ 
ትለኛለች። 

ቤት ስገባ ለስለስ ያለ ሙዚቃ ተቀበለኝ..ዛሬም ሚኪያ 
እየዘፈነች ነው።  ሁሌ እዛ ቤት ጠርታኝ ስሄድ በሚኪያ በሀይሉ 
ሙዚቃ ነው የምትቀበለኝ።  እዛ ቤት የሚኪያ በሀይሉ መብዛት 
አልገባህ እንዳለኝ ወደ ሳሎን አቀናሁ።  ሄመን ከሙዚቃው ጋር 
አብራ እየሞዘቀች ቅድም በተላተምኩበት ፒጃማዋ አገኘኋት። 

‹ምነው ብቻሽን..እነማዘር የት ሄደው ነው? አልኳት 
ድምጼን አጥፍቼ ከምገባ ብዬ። 

‹ማዘር ክፍለ አገር ሄዳለች…
‹እና ብቻሽን ነሻ!..
‹አዎ ሰሞኑን ብቻዬን ነኝ…› አለችኝ በሚያሳዝን ድምጽ።   

ድምጽዋ ውስጥ ከብቸኝነት የገዘፈ ሌላ ብቸኝነትን አደመጥኩ።  
እኔ ሆኜ እንጂ ፍታወቅ ቢሆን ከዚህ ንግግሯ ውስጥ ብዙ 
እውነቶችን መዞ ያወጣ ነበር።  ብዙ ጊዜ ነገር አይገባህም 
ይለኛል።  እሱ ብቻ አይደለም እስከዛሬ የተዋወኳቸው ሴቶች 
ነገር አይገባህም ሲሉኝ አድምጫለው።  የሄመን ‹ሰሞኑን 
ብቻዬን ነኝ› ማለቷ ከወሬ ባለፈ ምን ማለት እንደሆነ ሳይገባኝ 
ዝም አልኩ።  ወር ሙሉ ከአጠገቤ ሲርቅ ያልናፈቀኝ ጓደኛዬ 
በአይኔ ላይ አንጃበበ። 

‹አባዬም እንደምታውቀው በስራ ምክንያት አምሽቶ 
ነው የሚገባው..› ሳልጠይቃት ነገረችኝ።  ይሄን ብላ ትታኝ 
ወደሚቀጥለው ክፍል አመራች።  ምሳ እየሰራች እንደሆነ 
ከሚሰነፍጠኝ የወጥ ሽታ ተረዳሁ።  ማዕድ ቤቱ ከሳሎኑ ፊት 
ለፊት ስለሆነ እንቅስቃሴዋ ሁሉ ይታየኛል።  እኔ ሳሎን ሶፋ ላይ 
ሆኜ እሷ ማዕድ ቤት ሆና እስኪበቃኝ ቀላወጥኳት። 

ማዕድ ቤት በስስ ፒጃማዋ ውስጥ የማይታየኝ ነገር የለም።  
እንደ ጣዝማ ማር የጠየመ ገላዋ የጠለለ የምንጭ ውሀ ይመስል 
ነበር።  ቀይ ፓንት፣ ጥቁር ጡት ማስያዣ ደረቷንና ወገቧን ዞረው 
ሳይ ሀጢዐት ተሰማኝ።  እዛ ቤት ስገባ የማያቸው የሁልጊዜም 
ትዕይንቶቼ ነበሩ።  ብዙ ጊዜ አትገባኝም..የማልረዳት ሴት 
ናት።  ለምንና እንዴት እንደምታስበኝ ሳላውቅ በምትሆነው 
መሆን እጨነቃለው።  ቆይ አንድ ሴት ለአንድ ወንድ እህት 
ብቻ መሆን አትችልም? እኛ ወንዶች ሴት ልጅ ለፍቅር ብቻ 
ነው የቀረበችን ብለን እንድናስብ የሚያደርግ የተሳሳተ ሶፍት 
ዌር የጫነብን ማነው?

በእጇ ምሳ ይዛ ወደሳሎን ተመለሰች።  
እጄን አስታጥባኝ የመጀመሪያውን ጉርሻ ወደ እኔ 

ስትሰነዝር የሆንኩትን አረሳውም።  ጉርሻዋ ብርቅ ሆኖብኝ 
ለረጅም ጊዜ አላመጥኩት።  ያን ጉርሻ ወደ ሆዴ ሳልሰድ ቀን 
ሙሉ እያላመጥኩት ብውል በወደድኩ ነበር።  ከዛ በኋላ 
ያልቆጠርኳቸውን ብዙ ጉርሻዎች አጎረሰችኝ።  ሳላጎርሳት 
ዝም ብዬ  መብላት ጀመርኩ።  ባልተቀየመ ልብ ማጉረሷን 
ተያያዘችው። 

እፎይ አልኩ..
በሚቀጥለው ቀን ቤት ጠርታኝ ቁጭ ብያለው..ስልኳን 

አጠገቤ ትታው ወደ መኝታ ቤት ገባች። 
አፍታ ቆይቶ ስልኳ አንድ የጽሁፍ መልዕክት መቀበሉን 

ተናገረ።  ለምን እንደሆነ አላውቅም..የተላከው መልዕክት 
አየሁት።  ቅስሜ ተሰበረ..ኪሩቤል በሚል ሴቭ በተደረገ ቁጥር 
ላይ ‹የኔ ፍቅር እንኳን ተወለድሽልኝ በጣም ነው የምወድሽ›  
ይላል።  ቁጥሩን በአንድ ጊዜ እይታ ሸመደድኩት።  ከመኝታ 
ቤት ስትመጣ ሌላ ሆኜ ነበር የጠበኳት።  ቻው ሳልላት ትቻት 
ወደ ቤቴ ተመለስኩ። 

ጓደኛዬን ፍታወቅ የሚመጣበት ቀን ስለነበር ስለሁሉም 
ነገር አወራሁት።  ሳቀብኝ..እንዴት ማን እንደላከላት ሳታውቅ 
ትርቃታለህ? በስህተት የገባ ቴክስት ቢሆንስ? የማትወደው 
ልጅ የላከላት ቢሆንስ? ምን ታውቃለህ አለኝ።  ልቤ ውስጥ 
የማላውቀው እውነት ተፈጠረ..ፍታወቅ ያለው ሁሉ እውነት 
ሆኖ አገኘሁት።  ግን በምንም ተዐምር ሊሆን አይችልም።  
ፍታወቅ እያበደ መሰለኝ..አጉል ያውቃል ሲባል የዘባረቀው 
አለማወቅ ሆኖ ተገለጠልኝ።  ሄመን ፍቅረኛ እዳላት አምኜ 
ተቀበልኩኝ።  ከዛ በኋላ ብዙ ቀን ቤት ብቻዬን ነኝ ና ብላኝ 
ታውቃለች።  ግን ሄጄ አላውቅም።  ጭራሽ የማትኖርበትን ጊዜ 
እየጠበኩ ቤት መዋል ቤት ስትሆን ደግሞ ከቤት እየወጣሁ 
ከእሷ መሸሽ ጀመርኩ።  

አንድ ቀን በሬን አንኳኩታ ስልክ አስደውላኝ ስልኬ ባላንስ 
የለውም ብላ መጣች።  እንቢ ማለት ስለማልችል ስልኬን 
ሰጥቻት የሆረር ፊልሜን እያየሁ ቁጭ አልኩ።  ስልኩ ሲጠራ 
ይሰማኛል..ለምን እንደሆነ አላውቅም ላውድ አድርጋዋለች።  

ስልኩ ተነሳ..
‹ሄሎ ኪሩ..አለች። 
‹አቤት! አለ አንድ ድምጽ። 
ልቤ ጆሮ አብቅሎ ተከተላት።  በተለይ ኪሩ የሚለውን 

ስም ስሰማ..
በቻልኩት ሁሉ ጸጥ ብዬ አደመጥኳት።  ባለፈው ሳሎን 

ቁጭ ብዬ የኔ ፍቅር ብሎ ቴክስት የላከላት ወንድ እንደሆነ 
ደረስኩበት።  ቤቴ ድረስ መጥታ ልታስቀናኝ መሞከሯ 
አናደደኝ።  የእውነት ጠላኋት።  እፎይ ብዬባት ነበር..

ስልኩን ዘግታ..‹ወንድሜ ነው ኪሩቤል ይባላል ሲመጣ 
አስተዋውቅሀለው አለችኝ›

ልቤ ቀጥ አለች..
እኛ ወንዶች ምንም እንደሆንን ደረስኩበት..ዓለም ላይ 

ምርጥ ስድብ ባገኝ ራሴን በዛ ስድብ እሰድበው ነበር።  እንደ 
ወንድ ልጅ ደንቆሮ ዓለም ምን አላት ስል ራሴን አረከስኩት።  
አለማወቅን፣ ራስወዳድነትን በዚህ ልክ ማነው የጫነብን? 
ሄመን የሌላም ሆና እህቴ መሆን እንደምትችል እንዴት ማመን 
አቃተኝ እያልኩ ራሴን አሳነስኩት። 

  እፎይ

በሱዳን የተከሰተው ከፍተኛ የእሳት ቃጠሎ 

የሱዳን ተፋላሚዎች የጦር መሳሪያ ፋብሪካን ለመቆጣጠር 
ባደረጉት ውጊያ ከፍተኛ የእሳት ቃጠሎ ተከሰተ

የዛፓሪዢዬ የኒውክሌር ኃይል ማመንጫ ቀጣይነት 
ያለው የውሃ አቅርቦት ማግኘት እንደሚገባው ዓለም 
አቀፉ አቶሚክ ኃይል ኤጀንሲ አሳሰበ።

የኤጀንሲው ዋና ዳይሬክተር ራፋኤል ግሮሲ 
እንደገለፁት፥ የአውሮፓ ትልቁ  የአቶሚክ ኃይል ጣቢያ 
የሆነው ማመንጫው ስድስት ዋና ዋና መሳሪያዎቹን 
ለማቀዝቀዝ በካኮቭካ የውሃ ግድብ ላይ የተመሰረተ 
ነው፡፡ ይሁን እንጂ የካኮቭካ ግድብ ማክሰኞ ማለዳ 
ጉዳት ከደረሰበት በኋላ የውሃው መጠን በ2 ነጥብ 8 
ሜትር ቀንሷል ነው ያሉት። 

የውሃው መጠን አንዴ ከ12 ነጥብ 7 ሜትር በታች 
ከሆነ የኃይል ጣቢያው ከውኃ ማጠራቀሚያው ውሃ 
መሳብ አይችልም ሲሉም ግሮሲ አስጠንቅቀዋል።

የግድቡ አጠቃላይ የጉዳት መጠን እንደማይታወቅ  
የገለፁት ዳይሬክተሩ፥  አሁን ባለው ፍጥነት 

በሚቀጥሉት ሁለት ቀናት የውሃው መጠን በሰዓት ከ5 
እስከ 7 ሴንቲ ሜትር  ሊቀንስ እንደሚችል ተናግረዋል፡፡

ግሮሲ በቦታው ላይ የሚገኙ የኤጀንሲውን 
ባለሙያዎች መረጃ በመጥቀስ የዛፓሪዢዬ የኒውክሌር 
ጣቢያ የውሃ ማጠራቀሚያውን በመገንባት ላይ ይገኛል 
ብለዋል፡፡

በሚቀጥለው ሳምንትም ተጨማሪ ባለሙያዎችን 
ወደ ስፍራው ለመላክ እንደታሰበ መግለፃቸውን አር ቲ 
ዘግቧል፡፡

በቀጠናው ወታደራዊ እንቅስቃሴ በጨመረበት 
በዚህ ሰዓት፥ ከምንጊዜውም በላይ የኒውክሌር አደጋን 
እና በሰዎች እና በአካባቢ ላይ ሊያስከትል የሚችለውን 
መዘዝ ለመከላከል የአቶሚክ ኃይል ጣቢያ ባለሙያዎች 
በዛፓሪዢዬ መገኘት በጣም አስፈላጊ ነው ሲሉም ግሮሲ 
መናገራቸውን ኤፍቢሲ ዘግቧል።

ዓለም አቀፉ የአቶሚክ ኃይል ኤጀንሲ የዛፓሪዢዬ 
የኒውክሌር ኃይል ማመንጫን በተመለከተ አስጠነቀቀ

የባለንብረት ስም እኔ ረውዳ በድሩ(10 ግለሰቦች) የሰሌዳ ቁጥር አአ 03-01-36728 የተሽከርካሪው አይነት ደረቅ 
ጭነት ከ10 ኩንታል የበለጠ የሻንሲ ቁጥር JAAKP34G967P11264 ሞዴል NPR 66 የሞተር ቁጥር 6HH1-
386469 የሊብሬ ቁጥር 381532/11238/194955 ከላይ የተጠቀሰው የተሽከርካሪ ባለንብረት የባለቤትነት 
ማረጋጐጫ ደብተር /ሊብሬ ጠፋብኝ ብለው 29/9/2015 አመልክተዋል። የባለቤትነት መታወቂያ ደብተሩን 
ወድቆ ያገኘ ወይንም በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን 
ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን ፣ በተባለው ጊዜ ገደብ ውስጥ ልቀረቡ ለአመልካች 
ተለዋጭ ሊብሬ ወይንም መታወቂያ ደብተር የምንሰጥ መሆኑን እናስታውቃለን።

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር ባለሥልጣን  
የአዲስ ከተማ ቅ/ጽ/ቤት

በከሳሽ  ወ/ሮ አሥመራ ተፈራ ባዩ ተከሣሽ አቶ በሀይሉ ቱፋ ጅሩ ጣ/ገብ ወ/ሮ ትዕግስት ታደሰ 
ወሌ መካከል ስላለው ፍቺና ቀለብ ይወሰንልኝ ክስ ጉዳይ ተከሳሽ መልሱን በጽሑፍ ለመቀበል 
በ12/10/2015 ዓ.ም ለሆነው ቀጠሮ በ3፡30 ሰዓት የፌ/መ/ደ/ፍ/ቤት የካ ምድብ 2ኛ ቤተሰብ ችሎት 
እንዲቀርቡ ፍ/ቤቱ አዟል። እንዲሁም ክስ ለመስማት ለ14/10/2015 ዓ.ም በ8፡00 ሰዓት እንዲቀርቡ 
ፍ/ቤቱ አዟል።

የፌዴራል የመጀመሪያ ደረጃ ፍ/ቤት

የባለንብረት ስም ከድር አወል መሐመድ የሰሌዳ ቁጥር አአ 02-01-4186 የተሽከርካሪው አይነት ሞተር 
ብስክሌት የሻንሲ ቁጥር MD634KE63F2D11683* ሞዴል TVS180 የሞተር ቁጥር 0E6DF2112594-* 
የሊብሬ ቁጥር 379594 ከላይ የተጠቀሰው የተሽከርካሪ ባለንብረት የባለቤትነት ማረጋገጫ ደብተር/ሊብሬ 
ጠፋብኝ ብለው 29/9/2015 አመልክተዋል። የባለቤትነት መታወቂያ ደብተሩን ወድቆ ያገኘ ወይንም በሌላ 
ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ 
እንዲያቀርቡ እያስታወቅን ፣ በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም 
መታወቂያ ደብተር የምንሰጥ መሆኑን እናስታውቃለን።

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር ባለሥልጣን 
 የጉለሌ ቅ/ጽ/ቤት

የኢትዮጵያ አእምሯዊ ንብረት ባለስልጣን 
ADDIS ZEMEN VOl-LXXXII No-272 02/10/2015 (9/6/2023

የኢትዮጵያ አእምሯዊ ንብረት ባለስልጣን 
ADDIS ZEMEN VOl-LXXXII No-272 02/10/2015 (9/6/2023

ክፍት የሥራ መደብ 
ማስታወቂያ

የመድኃኒት አቅራቢ ኤጀንሲ አዳማ ቅርንጫፍ ከዚህ በታች የተገለፀውን ክፍት የስራ መደቦች 
አወዳድሮ ለኢንስነሬተር ማእከል እና ሜዲካል ማእከላዊ መጋዘን መቅጠር ይፈልጋል።

የባለንብረት ስም ዳዊት ተስፋዬ ገ/ዮሐንስ የሰሌዳ ቁጥር ኢት 03-01-70184 የተሽከርካሪው አይነት ደረቅ 
ጭነት ከ10 ኩንታል የበለጠ የሻንሲ ቁጥር WJMM1VUJ00C121359 ሞዴል AS440S48T የሞተር ቁጥር 
F3BE0681E*B364-022784* የሊብሬ ቁጥር 0230344/0270367 ከላይ የተጠቀሰው የተሽከርካሪ 
ባለንብረት የባለቤትነት ማረጋገጫ ደብተር /ሊብሬ ጠፋብኝ ብለው 29/9/2015 አመልክተዋል።
የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት ይዤዋለሁ የሚል ይህ ማስታወቂያ 
ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን ፣ በተባለው 
ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም መታወቂያ ደብተር የምንሰጥ መሆኑን 
እናስታውቃለን።

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር ባለሥልጣን 
የቂርቆስ ቅ/ጽ/ቤት

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል። ስለሆነም ተቃዋሚ ካለ የጋዜጣ
ማስታወቂያው በወጣ በ 60 ቀናት ውስጥ የተጠቀሰው የንግድ ምልክት በመዝገብ እንዳይገባ የሚያስችል 
ማስረጃ ለኢትዮጵያ አእምሯዊ ንብረት ባለስልጣን መ/ቤት ካልቀረበ ምልክቱን የምንመዘግብ መሆኑን 
እናስታውቃለን።ስለሆነም ማንኛውም ሰው ካለባለቤቱ ፍቃድ በዚህ ምልክት ከተጠቀመ በኢትዮጵያ ህግ ይጠየቃል።

በቱሪዝም ማሰልጠኛ የገነት ሆቴል አስተዳደር ዘርፍ ቀደምት የመንግስት የልማት ድርጅት ሲሆን 
በአሁኑ ወቅት የ2015 ዓ.ም የውጭ ሂሳብ ኦዲት አድራጊ ድርጅቶችን አወዳድሮ ማሰራት ይፍልጋል።

ስለሆነም ከዚህ በታች ያሉትን ቅድመ ሆኔታዎች የምታሟሉ ድርጅቶች በጨረታው መሳተፍ 
የምትችሉ መሆኑን እናሳውቃለን።

* የ2015ዓ.ም ዘመን የታደሰ የንግድ ፍቃድ ማቅረብ የሚችሉ፤

* የተጨማሪ እሴት ታክስ የምዝገባ ሰርተፍኬት (VAT) ያላቸው

* የግብር ከፋይ ምዝገባና ሰርተፍኬት መለያ ቁጥር (TIN) ሰነድ ያላቸው፤

* ተጫራቾች የጨረታ ማስከበሪያ ብር 5,000.00 (አምስት ሺህ ብር) በባንክ በተረጋገጠ

 ሲፒኦ ለ“ገነት ሆቴል አስተዳደር” በሚል በማሰራት ከመጫረቻ ሰነድ ጋር ለብቻው በፖስታ 
በማሸግ ማቅረብ ይጠበቅባቸዋል።

* ተወዳዳሪዎች በሆቴልና ተመሳሳይ ዘርፍ ልምድ ያላቸው መሆን ይጠበቅባቸዋል።

* ተወዳዳሪዎች በIFRS የኦዲት ስራ ልምድ ያላቸው መሆን ይኖርባቸዋል።

ማሳሰቢያ፡-

* ተጫራቾች ስለጨረታው ሙሉ ዝርዝር ሁኔታ የያዘውን የጨረታ ሰነድ በጋዜጣ ከወጣበት ቀን 
ጀምሮ በ7 (ሰባት) የስራ ቀናት ጊዜ ውስጥ ከድርጅታችን የፋይናስ ክፍል በአካል በመቅረብ 
የጨረታ ሰነዱን ከማይመለስ ብር 200.00 (ሁለት መቶ) በመክፈል መውሰድ ይጠበቅባቸዋል።

* ጨረታው ተጫራቾች /ተወካዮች ባሉበት በሰባተኛው (7) ከቀነ 8፡30 በድርጅቱ አዳራሽ 
ይከፈታል።

* አንድ ተጫራች ባቀረበው ዋጋ ላይ ተንተርሶ ዋጋ ማቅረብ ተቀባይነት የለውም።

* የዋጋ ማስገቢያ ሰነዱ ላይ ስርዝ ድልዝ እንዲሁም ፍቀት ካለው ሰነዱ ተቀባይነት አይኖረውም።

* የጨረታ ሰነዱ ላይ የተዘረዘሩትን መረጃዎች ሙሉ ለሙሉ መሙላት ይጠበቅባችኃል

• የጨረታ አሸናፊው ጨረታውን አሸንፎ ውል ከተዋዋለ በኋላ ለሌላ ሶስተኛ ወገን ማስተላለፍ 
አይችልም።

* ድርጅቱ የተሻለ መንገድ ካገኘ ጨረታውን በሙሉ ሆነ በከፊል የመሠረዝ መብቱ የተጠበቀ ነው።

የንግድ ምልክት ምዝገባ ተቃውሞ ጥሪ ማስታወቂያ

አመልካች ከላይ የተመለከተውን የንግድ  ምልክት ለማስመዝገብ ጥያቄ አቅርበዋል።ስለሆነም ተቃዋሚ ካለ የጋዜጣ
ማስታወቂያው በወጣ በ 60 ቀናት ውስጥ የተጠቀሰው የንግድ ምልከት በመዝገብ እንዳይገባ የሚያስችል 
ማስረጃ ለኢትዮጵያ አእምሯዊ ንብረት ባለስልጣን መ/ቤት ካልቀረበ ምልክቱን የምንመዘግብ መሆኑን 
እናስታውቃለን።ስለሆነም ማንኛውም ሰው ካለባለቤቱ ፍቃድ በዚህ ምልክት ከተጠቀመ በኢትዮጵያ ህግ ይጠየቃል።

የንግድ ምልክት ምዝገባ ተቃውሞ ጥሪ ማስታወቂያ

የውጭ ሂሳብ ኦዲተር የጨረታ ማስታወቂያ

በቱሪዝም ማሰልጠኛ ኢንስቲትዩት የገነት ሆቴል አስተዳደር ድርጅት

ከዚህ በላይ የተጠቀሰውን የስራ መደብ መስፈርቱን የምታሟሉ አመልካቾች ዋናውን የትምህርት 
ማስረጃችሁን ከአንድ የማይመለስ ፎቶ ኮፒ ጋር በመያዝ ማስታወቂያው ከወጣበት ቀን ጀምሮ ለ7 
/ሰባት/ የስራ ቀናት ውስጥ በመቅረብ የሰው ሀብት አስተዳደርና ልማት የስራ ክፍል ማመልከት 
የምትችሉ መሆኑን እናሳውቃለን።
ማሳሰቢያ፡- 1. ድርጅቱ የቤት ክራይ ብር 2,500.00 ይከፍላል
- የመጋዘን ኃላፊ ለኢንስነሬተር ማእከል
- ባዮ ሜዲካል ኢንጅነር በሜዲካል ማእከላዊ መጋዘን

የመድኃኒት አቅራቢ ኤጀንሲ አዳማ 
ቅርንጫፍ

1
የአመልካች ስም ፡- ቢቦልድ ትሬዲንግ ኃ/የተ/የግ/ማህበር / BEBOLD trading plc
የአመልካች አድራሻ፡- ወረዳ 01 የቤት ቁአዲስ, ን/ስ/ላፍቶ, አዲስ አበባ ኢትዮጵያ

2
የማመልከቻ ቁጥር ፡- LTM/13948/2015
ማመልከቻው ገቢ የሆነበት ቀን፡- 04/07/2015 E.C.

3 ምልክት፡

4 የምልክቱ መግለጫ፡-የቃልና ምስል

5 የቀለም ዓይነት፡- ጥቁርና ሰማያዊ

6 የብቸኛነት መብት አለመጠየቅ መግለጫ፡

7 ዓለም አቀፍ ምድብ፡- 20፣ 35 እና 37

8 ማልከቻው የሚሸፍናቸው ምርቶች ወይም አገልግሎቶች

የእንጨትና የእንጨት ውጤቶችን መፈብረክ (ምድብ 20)። የመገናኛ የኮምፒውተር እና ተጓዳኝ እቃዎች 
ንግድ (ምድብ 35) እና የመሳሪያዎችና መገልገያዎች የማከራየት ስራ እና የግንባታ ማጠናቀቂያ ተቋራጭ 
ስራ(ምድብ 37)

1  የአመልካች ስም ፡- ነቀን ሜትር ታክሲ አከሲዮን ማህበር
 የአመልካች አድራሻ፡- ወረዳ 05 የቤት ቁጥር, አዲስ /004, አዲስ ከተማ, አዲስ አበባ ኢትዮጵያ

2 የማመልከቻ ቁጥር ፡- LTM/13987/2015
ማመልከቻው ገቢ የሆነበት ቀን፡- 11/07/2015 E.C.

3  ምልክት፡

4 የምልክቱ መግለጫ፡-የቃልና ምስል

5 የቀለም ዓይነት፡- ሰማያዊና ነጭ

6 የብቸኛነት መብት አለመጠየቅ መግለጫ፡ሜትር ታክሲ 
አክሲዮን ማህበር, የመኪና ምስል

7  ዓለም አቀፍ ምድብ፡- 39
8 ማልከቻው የሚሸፍናቸው ምርቶች ወይም አገልግሎቶች

የታክሲ ትራንስፖርት አገልግሎት (ምድብ 39)

ተ.ቁ
የስራ መደቡ  

መጠሪያ 
የትምህርት 

ደረጃ
የስራ 
ልምድ 

ብዛት ደረጃ ደመወዝ የትምህርት ዓይነት ምርመራ

1 የመጋዘን ኃላፊ
የመጀመሪያ 

ዲግሪ
0 ዓመት 1 XII 7,071 ፋርማሲ

2
ባዮ ሜዲካል 
ኢንጂነር- I

የመጀመሪያ 
ዲግሪ

0 ዓመት 1 XI 6193
ባዮ ሜዲካል 

ኢንጂነር-

አዲስ አበባ አስተዳደር


	1.pdf
	2.pdf
	3.pdf
	4.pdf
	5.pdf
	6.pdf
	7.pdf
	8.pdf
	9.pdf
	10.pdf
	27.pdf

